
IRA MARICOS
ISANGUENATOCOQUERI

JESOQUIRISITO, ATIICANTA

IRIRO CARA
YOGABISAICOONTI

Ipocasique Joan, ibaotisatantagueque.
(Mt 3.1-12;Ir 3.1-18; Jn 1.19-28)

1 Yamai nongomantégotéri Jesoquirisito. Iriro
Agabisaicoontatsiri, Itomi Tosorintsi. Iroonti Can-
inaro Nibarintsi ora nongomantémi.

2 Jirai isanguenaque comantantatsiri jitacha

Isaias:
Icané Tosorintsi: “Notomi, nagaqueri nomeraro

irobaquemi irobetsicoboguitémiro
pabo. Ingantaiguéri matsiguenga:
‘Pigamaiguemari  pdagacaninatobéri Ira
Agabisaicoontatsiri, pinguemisantiri’.
3 Inguenguitsatacagaiguérini matsiguenga
canta tenta ontimingani, ingomantégotémi:
‘Coraque Atingomi. Piganinatiro panein-
gomento pibega cara pobetsicoboguitineri
irabo itingomisonori pigatingatiro’ ”.

4 Aroque omoncaraca ora icanque Tosorintsi,
aisati ora isanguenaque Isaias jirai. Iconijapé
Joan baotisatantatsiri canta tenta ontimingani.
Icomantaigapéri imatsiguenga, ibaotisataiguéri.
Iquenguitsatacagaiguéri:

—Pingantaigaima yacaqueroca, pijocajiro ora
picantaguetabeca te onganinate, pomasiniatitaje,

quero picantaja pibega jirai. Pomaotisatima. Aro
irojocajimiro Tosorintsi ora picantagueti te on-
ganinate, iromaguisanquero, quero iguisaneinta-
jimi. Aisatiirogoigué matsiguenga cara icabintsémi
Tosorintsi.

5 Aro idtasitaiguéri Joan tojai matsiguenga, Jore-
asati aisati Jerosaresati, iquemisantaiguéri. Ico-
mantaigapé:

—Aiti nacantaguetiro ora te onganinate.
Nocoguini ingabintsena Tosorintsi iragabisaico-
tajina.

Aique ibaotisataigabaqueri Joan cara nijaaqué
jitacha Jorirdn. 6 Ora iguitsagare Joan irianti
cameyopiti, imatsaguitari imasitsa. Irianti
yaagui ira tsiguériquipague. Aisati itsimi pitsia.
7Icomantaiguéri imatsiguenga:

—Aique iribocapé sérari te aisa ingantina
nibega naro. Ibaquina Irironta Natingomisonori,
nitsoingaa naati naronta cantaca iromeraro
Iriro. 8 Naro baotisatantaiguémiro nija.
Irari bocapénguitsine aiquenta irogopémiro
Caninaro Isére Tosorintsi inasérequimi cara
pinguemisantobéri.

Ibaotisataca Jesos.
(Mt 3.13-17;Ir 3.21-22; Jn 1.31-34)

9 Cara yarepa Jesos. Ipaniapa poeboroqué
jitacha Nasaret cara Garireaqué, iatasipéri Joan.
Ibaotisatobéri Joriranque. 10 Cara icontiatanai
Jesos nijaaqué, aito cara iniobéro pasirianaca
Jonogaguite pamasobingopéri Caninaro Isére
Tosorintsi ocampari sompaguiti. 11 Aisati

oquemobéngani Irinibare Tosorintsi jonoqué
icanqué:

—Obiro Notomi, nanintasanotané. Tojai nacan-
inabentasanotémi.

Icogabeca camagari irantacaquerime Jesos ora
te onganinate.
(Mt4.1-11;1Ir 4.1-13)

12 Aique ora Isére Tosorintsi paganéri Jesos cara
tera ontimingani. 13 Cara, itimaque 40 catagui-
teri. Ipocasipéri Satands icogabeca irantacaguir-
ime Jesos ora te onganinate carari te ingantiro.
Aisati ainta cobeingaripague, te iratsiquiri. Aique
ipocasitaiguéri ironomirepague Tosorintsi imito-
cotaigapéri Ira Jesos.

Iparintaca iquenguitsaque Jesos.
(Mt4.12-17; Ir 3.18-20; 4.14-15)

14 Cara yomianquengani Joan, aique idque Jesos
Garireaqué. Iquenguitsapéro Caninaro Irinibare
Tosorintsi. 15 Icanque:

—Aroque omoncaraguitepa. Pénibaque ore-
quima iragadantane Tosorintsi cara intingomibin-
taiguémi. Pingantaigaima yacaqueroca, pijocajiro
ora picantaguetira te onganinate, pinguemisan-
tiro ora Caninaro Nibarintsi.

Caraicoigaiguériirogomere Jesos.
(Mt4.18-22;Ir 5.1-11; Jn 1.35-51)

16 Cara ipanomiatanéro Jesos cara onamijaqué
angaare jitacha Garirea, iniopéri Simon aisati
ireinti, Antiris. Isiriataigasegui simaguitinta ini.
17Tcampéri Jesos:

—Intsome, piguiatanéna. Jirai pitarobacaati
pisiriataiguéri sima carari yamaica nomémiro iro-
rai pitarobacaare; pinguemisantacaguinari mat-
siguenga.

18 Aito cara ijocanéro isiritite, yoguiataigana-
queri. 19 Yogagaiganaca canta queronta cara
iniopéri Jesos pite basini, Santiago aisati
ireinti jitacha Joan. Iriro pitirooti itomi
Sebereo. Yobetsicaigaseguiro irisiriamento cara
pitotsiqué. 20 Aisati icaimaigapéri Jesos. Aito cara
jjocaiganaqueri Sebereo aisati iromeraro cara
ibitoqué yoguiataiganaqueri.

Icanaque Jesos carayapatotaiga jorio.
(Ir 4.31-37)

21 Aroyaretaigacaro poeboro jitacha Caperinao.
Cara cataguiteriqué comagoriantague, iroonti
sabaro, icanaque Jesos pongotsiqué cara yapa-
totaiga joriojegui, yogometaigapéri matsiguenga.
22Iquemaigabaqueri iquenganeintasantaiganaca
yogometaiguérinta aisa icantari ibega itingomi
ogOtasantatsiri; Ira Jesos cagari aisa icanta ira
ogomeantiro isanguenare Moisés. 23 Cara
yapatotaiga jorio, ainta inasegui sérari inancari
camagari. Catsigue icaimasantéri Ira Jesos:

24 —ioOngaintal ~ Quero picantaiguina, Jesos
Nasaresati. ¢Naroco pipocasique yamai
pitsipiriacagaiguéna? Nigoquimi Obiro, Ira
Caninari Itomi Tosorintsi.

25 Isintsitsaqueri Jesos ira camagari, icanqueri:

—Pomairete. Pijatopitiri ica sérarica.

26 Aro ira camagari yoguimogomogoataneéri,
icaimané catsiguesonori iatopitéri. 27 Iniaiguéri



Maricos 1:28 \% Maricos 1:34

joriojegui, iquenganeintasanoiganaca,
inibatobaca icantaigué:

—¢Pairo ojita oca? Iroonti iroraisonori
ogomeantagantsi. Ica patiro inibatéri ira
camagari, aito cara iquemisanqueri iataji. Tojai
itingomintasanti.

28 Aique omanapague iquemocotaiguéri Jesos
omagaro Garireasati aisati antagaisati ira
timaigatsi jaquerora.

Jesos yogaguibegajiro iraguiro Peroro.

(Mt 8.14-15; Ir 4.38-39)

29 Cara isotocaiganaji Jesos aisati irogomere
cara pongotsiqué cara yapatotaiga jorio,
icaiganaque ibangoqué SimoOn aisati irasi
Antiris. Itsibatanacari Santiago aisati
Joan. 30 Ainta ojanaisigui iraguiro Simon,
pinariasega osamamentoqué. Icomantégotéro,
icomantaigabaqueri Jesos:

—Ocatsiringaeguisigui iraguiro Simon.
Pigaguibegajiro.

31 Aro yotsitiparo Jesos, yagobagotéro, yogaratin-
gopéro. Aito cara pabisanajiro ogatsingaeguire,
pibeganaa, opaguetaiguéri iraperi.

Cara sdbaroqué yogaguibegajiri tojai janaitague-
tatsiri.
(Mt 8.16-17; Ir 4.40-41)

32 Cara ochapinitané, icanaque paba, yam-
aguepéneri tojai janaitaguetatsiri cara Jesosiqué,
aisatiira inantagueca camagari. 33 Pénibaque oma-
garo Caperinaosati yapatotaigaca cara omoro-
qué ibango Simon cara inasegui Jesos. 34 Tojai
yogaguibegaguetajiri ira janaitaguetatsi. Aisati

igataiguéri tojai camagari yomisotocajiri, te iran-
intacaguiri camagari irinibatocotiri igotirinta.

Iquenguitsatagueque Jesos Garireaqueé.
(Mt4.23; Ir 4.42-44)

35 Oquétaguetané icabiritamananaca Jesos tsi-
tiniquerai. = Iaque paniro cara tera ontimin-
gani yamanocopéri Iriri. 36 Aique icabiritanaca
irogomere icogaigabitacari Simon aisati itsipa,
idiganaque, 37 iniaigairi, icanqueri:

—Icogaiguimini antagaisati matsiguenga.

38 Yotabitanéri Jesos:

—Intsome basinipaguequé poeboro aronisati.
Naninti nongomantagueiguéri aisati iroronta
nipocasique.

39 Aro iatagueque iquenguitsatomotaguequeri
matsiguenga cara yapatotaiga jorio yotsaten-
gaguetanéro omagaro poeboropague cara
Garireaqué. Aisati ijocaigaineri matsiguenga
igamagarite.

Jesos yogaguibegajiri iribatsasetaga.

(Mt 8.1-4;Ir 5.12-16)

40 Aro ainta iribatsasetaga iatasiqueri Jesos
yobaticagueritotasipari yamanopéri icanque:

—Pinintica, piguétetainaro  nobatsagoro,
pigaguibegajina.

41 Aro icantaneintégotanéri Jesos itimagonagui-
tanaca ibaco, yotsagaqueri icanqueri:

—Nocogui yamai; nagabisaicotajimi.

42 Aito cara opeganaa ora iribatsagoro,
iquétetanai. 4344 Aro igdqueri Jesos:

—Quero pairi picomantémati. Pijate
saserirotiqué, poniaguimari irogdontémi cara

aroque pabiségotai.  Pingantiro ora icanque
Moisés: paganéneri saseriroti pobira, iritaguineri
Tosorintsi. Aro irogotocotaiguémi matsiguenga
aroque pabiségotai piquétetanai.

45 Carari aiquero piatanétigue cara ico-
mantégotéri Jesos. Ipocasitaiguérinta tojaisonori
matsiguenga yoticaiguéri Ira Jesos arota quero
iqui poeboroqué, caraanti inai cara tera
ontimingani. Pérosatiipocasitaiguéri matsiguenga
ira paniaguitacha poeboropaguequé jaanta.

2

Yogaguibegajiri eméngari Jesos.

(Mt 9.1-8; Ir 5.17-26)

1 Aiquenta ipiganaja Jesos cara Caperinaoqué.
Aro iquemocotobairi cara ainta pongotsiqué.
2 Aro yapatobiritaigacari tojaisonori
matsiguenga, iaguiicaro pongotsi. Aisati
sotoqué ishapiicaro omoro arota quero iqui
basini. Jesos icomantaguequeri matsiguenga
icomantégotéro Irinibare Tosorintsi 3 cara
yaretaigapa itsibasati sérari yanatocoigapéri sérari
eméngari, ira te iranéibintsate. 4 Icogaigabitaca
irdganéri tsomagui cara inasegui Jesos carari
tigueti inguenaque cara ingaaganéri iacaronta
pongotsi matsiguenga. Aro itaganéri jonoqué
pongotsi yomoroganéro yoguéantaigacari jatasintsi
aisati sogatsa catingasatiqué Jesos. > Jesos
igotaiguéri cara iquemisantaiguéri yoguiaqueri
cara iroguibegajiri ira eméngari, icabéri:

—Yamail nomatsiguenga, nojocajimiro ora pi-
cantagueti te onganinate; quero iguiségotaimiro
Tosorintsi, quero iquengaimiro.

6 Ainta isobicaigasegui irapague ogomeantiro
isanguenare Moisés, iquenganeintaca iriatiegui:
7 “¢Pairo icantobique negaca ica sérarica? Icanto-
cotaguetasitari Tosorintsi. Quero pairi jocague-
tirone ora te onganinate, paniro Tosorintsi ican-
tiro”.

8 Igonijintasica Jesos ora iquenganeintaiga;
yotabitaiganaqueri:

—¢Pairo piquenganeintobitaiga cara najitosor-
intsitasitaca? 2 Te ongométate nanganqueri:
“Nojocajimiro ora picantagueti te onganinate,
nomaguisantocotimiro”, carari comeétaro
nanganqueri: “Pingabiritima, pagairo pijatasi
panéitanae”. Aroca nanganque: “Pingabiritima
panéitané”, queroca yanéiti, pisérontobitaiguéna.
¢Aisonorico? 10 Yamai noguibegajiri janaitatsiri
arota nogotacagaiguémiro cara icanquina Pabati:
“Pijocajineriira cantaguetiro te onganinate, arota
eiro quero aguiségotétajari”. Nagabeiro Naronta
paniacha Jonogaguitequé nomatsiguengatapé
yaca quibatsica.

Aro icanqueri eméngari:

11 —Atsi pingabiritima, pdgairo pijatasi, pijate
pobangoqué.

12 Cara inetsaigaseguiri, icabiritanaca ydgairo
iatasi isotocané. Iquenganeintasantaiganaca
omagaro botoitachari, icantaigué:

—~Caninarisonori Tosorintsi. Yamai aniaiguéro
ora te oneingani jirai.

Jesos icaimériira Irebi (aisati ijita Mateo).
(Mt 9.9-13;1Ir 5.27-32)

13 Aro iataji Jesos cara onamijaqué angaare cara
yapatobiripari tojai matsiguenga. Yogometaiga-
baqueri. 14 Aro yabisématané iniopéri Irebi it-
omi Arijeo. Irebiirianti coigotaguetiri iguireguite
imatsiguenga ipagantineri igobeingarite canta
Iromaqueénta. Icampéri Jesos:

—Intsome, piguiatanéna.

Aro yaratingané Irebi, yoguiatanéri. 15 Aique
iaque Irebi ibangoqué yapaaguéri Jesos aisati
irogomere aisati tojai aguiataiguéri Jesos. Aisati
icaimaiguéri tojai coigotantatsiri aisati ira can-
taguetiro te onganinate. 16 Ainta bariseopague
ira ogomeantiro isanguenare Moisés iniaiguéri
Ira Jesos cara yapégotaiguéri coigotantatsiri aisati
cantaguetatsiri ora te onganinate. Icantaiguéri
irogomere Jesos:

—Te ingomeite Ogometimiri. Yapégotaiguéri
coigotantatsiri aisati ira cantaguetiro te ongan-
inate. ¢Pairo icantobica negaca? Icantaguetiro
Iriro te onganinate.

17 Cara iquemaigabaqueri Jesos, icantaiguéri:

—Ira cajigatatsi te ingoguiri jompiantatsiri
carari ira janaitatsi iriro coguiri. Te iroro
nopocasite nangaimaguequeri caninatatsiri,
irianti nangaimagueque ira cantaguetiro te
onganinate.

Icomanté Jesos pairo ora te iritibiritima
irogomere.
(Mt 9.14-17; Ir 5.33-39)

18 Cara ititopiantaiga irogomere Joan
baotisatantatsiri aisati irogomere Dbariseo,
ipocasitaigapéri Ira  Jesos  matsiguenga,
yosamitapéri:

—Ititopiantaiga irogomere Joan aisati irasi
bariseo. Ititaiga, yamanocotaiguéri Tosorintsi.
Carari pasi pogomere yapaigui aisati yogaiga.
¢Pairo te iritibiritima?

19 Yotabitaigabaqueri Jesos:

—Pigoigué ora ametaiga cara iraque iina sérari.
Ingaimaiguéri imatsiguenga, irapajaqueri, ingan-
inataiganaque omagaro. Cara iraretaiguéma,
¢Aroco Irititaigapéma? Quero itita iroontita
itsibatari ira dgantatsi. 20 Carari cara iriaté jaanta
ira Aaguérone iina, aro irititaiguéma igaimane.
21 Te ongomeite pinguemisantagarantiro
ora  yogometaiguimi  bariseoegui  aisati
pingonaguéro nasi nogomeantane. Pigdigué cara
pigabitéro inaga piguitsagare, paguéro inagasite
manchaguintsisite. Aroca pigabitantimaro
iroraisite, cara d&manaquima ontisaraanaima
oquibe ora inagasite piguitsagare. 22 Aisati
pigoigué ametaiga eiro oguéro irorai oja oba cara
iriraimasiqué oisha. Cara onguéchotané obaa
iritopiganéma imasi, quero paparaata. Quero
pairi ogantarone oja oba irinagamasiqué. Igoque
cara onguéchotané oja oba intongané irinagamasi,
oparaatéma obaa, aisati iraparaquima imasi.

Yogometocoquero sdbaro Jesos.

(Mt 12.1-8;Ir 6.1-5)

23 Cara sabaroqué iquenaigué Jesos aisati
irogomerejegui cara panguirintsisiqueé. Ira

irogomere  yagaiguéro  oguitsoterei tirigo.
24Iniaiguéri bariseo, icantaiguéri Ira Jesos:

—Pinetseri pogomere. Jirai isanguenaque
Moisés cara quero atarobacaati cara
cataguiteriqué comagoriantague. ¢Pairo  te
inguemisantobitaigueri pogomere? ¢Pairo
yobiguibiriquero tirigo yamai sadbaroqué?

25 Yotabitaiganaqueri Jesos:

—¢Teco pinibatapinintiro Sanguenari ora co-
mantégotaiguéri David aisati ira itsibata cara ji-
rai pagaiguéri itasegane? 26 Aiti pan cara iban-
goqué Tosorintsi, ora yobetsiquineri Tosorintsi
poguéngani catingasatiqué Iriro. Ora pan iroonti
iraperi saseriroti, te iranintacaguiri basini irap-
ero. Carari icanaque David cara ibangoqué
Tosorintsi cara inasegui itingomi saseriroti ji-
tacha Abiatar. Ira saseriroti ipabaqueri ira
David pan, yapéro David aisati ipaiguéri ira
icarataiguira, yapaiguéro aisati iriro. 27 Pinetse,
iritsita yobetsiqué Tosorintsi ira matsiguenga.
Aique yobetsiquéneri ora cataguiteri comagori-
antague. Te irobetsiquéngani matsiguenga asi
sdbaro. 28 Nopaniaca Naro Jonogaguitequé, no-
matsiguengatapé cara nibogué yaca quibatsica.
Iroro nocomantégotaguéquero sabaro pairoraca an-
ganque cara sabaroqué.

3

Cara sdbaroqué Jesos yogaguibegajiri ira cam-
abocori.
(Mt 12.9-14;1Ir 6.6-11)

1Icanaji Jesos aisati pongotsiqué cara yapato-
taiga joriojegui. Tsomagui, ainta sérari camabo-
cori poro ibaco. 2 Ainta matsiguenga inetsaiguéri
ira Jesos aroca iragaguibegajiri sabaroqué. Ico-
gaigué ingantocotaiguéri: “Itarobacaaque Jesos
sdbaroqué. Te inguemisantiro isanguenare Moisés.
Te ingomeite”. 3 Aro Jesos icanqueri ira sérari
camabocori:

—Atsi paratingue yaca aganguisatiqué cara ira-
niaiguémi omagaro.

4 Aique icantaiguéri ira matsiguenga:

—Yamai nosamitaiguémi: ;Pairo isanguenaque
Moisés pairo caninatatsi anganque sabaroque?
{Caninataqueco angantiro ora caninaro, oraco an-
gantiro ora te ongomeite? ;Aganiatiri matsiguenga
oraco agamagueéri?

Imairetaiganaque. 5 Aro inetsaguetaiguéri Je-
S0s, iguisasérequeri aisati yogaséreca tenta iraninte
inguemisantiri. Aro icanqueri sérari ira camabo-
Ccori:

—Pintimagonaguitima pobaco.

Aro itimagonaguitanaca. Aito cara ibeganaa

ocaninatanai ibaco. 6 Aro isotocaiganaque
bariseo cara pongotsiqué cara yapatotaiga
joriojegui. Iatasitaiguéri  iratirite Eroris,
yosamitobaca:

—¢Pairoroco anganqueri Jesos, agamagueéri?

Cara  iquenguitsatomonti  Jesos  aisati
yoguibeganti cara angaarequeé.
(Mt4.23-25;12.15-21;Ir 6.17-19)
7 Aro idiganaque Jesos aisati irogomerejegui cara
onamijaqué angaare, aisati yoguiataiganaqueri
tojai Garireasati, aisati tojai Joreasati, & aisati tojai

Jerosaresati, tojai Iromeasati, aisati tojai antati-
querosati, aisati tojai Tirosati aisa Sirdsati. Cara
iquemocotaiguéri Jesos cara itasonganti, iroro
ipocasitobitaigapéri tojai matsiguenga. 9 Jesos
icanqueri irogomere:

—Pomapénaro pitotsi, notetimaro arota quero
itsinaquina tojai matsiguenga.

10 Aroquenta yoguibiaguequeri tojai mat-
siguenga, itsinatsinaitobaca janaitatsiripague,
icogaigué irotsagatiriIraJesos. 11Ira matsiguenga
inantagueca camagari, cara iniaiguéri Jesos
yobaticagueritotasipari. Icaimaigué camagari:

—TJesos, Obiro Itomi Tosorintsi.

12 Aro icantasantaiguéri camagari Jesos:

—¢Pairo picomantécobiriquina? Pomairetaigue,
quero picomantégotina.

Icoigaiguériirogomere Jesos.
(Mt 10.1-4;Ir 6.12-16)

13 Aique 1idque Jesos cara oguitojaqueé,
icaimaiguéri irogomere ira icoigaigué, aro
iatasiiguéri. 14Icoigaigué icarati 12, icantaiguéri:

—Piguiataiguena, pintsibataiguena.
Najitaiguémi nagatane. Aiquenta nagataguequemi
pinguenguitsatomotagueanté. 15 Aisati
nagabiaquemi arota pigdtaiguéri camagari
pijocaiguéri.

16 Icoigaiguéri 12: Simon aisati ijiqueri Per-
oro; 17 aisati Santiago itomi Sebereo, aisa Joan
ireinti Santiago; ijitaiguéri ira pitirooti Boaner-
iji ora cantatsi yosiacaro omanarontsi; 18 aisati
Antiris, Jeripe, Baritoromé, Mateo, Tomas, aisati

Santiago itomi Arijeo, Tareo, Simon ira nintasan-
tiro ibaisite; 19 aisati Joras Cariotisati ira dgagantéri
Jesos.

Ora ijitocotaiguéri Jesos matsiguenga.

(Mt 12.22-24;Ir 11.14-15)

20 Ipigaigapaa pongotsiqué Jesos aisati
irogomere. Aitosati yapatobiritaigapari tojai
matsiguenga irooti cara te irapabintae Jesos
teatisati irogomere. 21 Cara iquemocoqueri
imatsiguenga Jesos, iatasitaigabitaari irdganairime
ibangosonoriqué. Icantobaca:

—Te iraneicotajima Jesos; intsome aganairi.

22 Aisati  ipocasitaigapéri  Jerosaresati
irianti ogomeantiro isanguenare Moisés,
icantocotasitaigapari:

—Ica sérarica inancari Beriseb0 aisati ijita Sa-
tanas itingomi camagari. Iroro ijogantaguétari
camagari.

Yotabitaiguéri bariseo Jesos.

(Mt 12.25-32;1r 11.16-23; 12.10)

23 Aro Jesos icaimaiguéri matsiguenga.
Cara ipocaigapé, icantaigabaqueri
quingabaguirentsiqué:

—¢Atiroco  ingantima Satands irojocajima
iriati? Quero icantiro. 24 Aroca irdgobaguima
matsiguenga timaigatsi quibatsiqué, ¢Queroco
itsongabacaga? 25 Aisa icanta matsiguenga
pongotsiqué, queroca iquengaiga, querootisati
itiomotobaga caninasati. 26 Tesonori
iromitocotina Satands cara nojoguetiri camagari.
Ipégatina. Arome Satanas inguisaiguérime

igamagarite, ¢Atiroco ingantima intingomib-
intaiguémarime camagarijegui? Querome
iquengaiga querome pini iragdantane Satanas.
27 Ira Satands aisati icantari ibega sérari sintsiri.
Aiti ibiane, ichaapite, itongomento, omagaro
ora yomisantantaro ibango querota icositiri
pairoraca irasi. Carari iribocapéca basini sérari
sintsirisonori, irabisapéri isintsire, iragabiapéri,
iraguéshotapéri, irdgopitapéri irOgomento ora
yabentabeca, irdgopitapéri pairoraca icogui.
Carari queroca yoguéshotiquiri quero yagui
pairoraca. 28 Aisonori nangantasantaiguémi cara
Tosorintsi irojocaguetajineri matsiguengajegui
ora icantagueti te onganinate aisati ora
icantasitagueta, quero iguisaséretajiri, 29 carari
quero icdbintsiri ira cantégotaguetasitaro Isére
Caninaro. Iridté Sharincabeniqué.

30 Icanqueri Jesos negaca aroquenta icantoco-
taguetasicari matsiguenga cara inancari Jesos ca-
magari.

Icomanté Jesos pairi imatsiguengasonort
(Mt 12.46-50; Ir 8.19-21)

31 Pidtasiqueri iniro Jesos aisati ireinti.
Yaratingaigapé  sotoque, icaimagantaiguéri
Jesos. 32 Tsomagui, isobiaque Jesos
yogometaigaseguiri  arosonori matsiguenga
sobicaigatsi ishongaigacari. Aro icomantaiguéri:

—Parepa piniro aisati pirentijegui. Ainta soto-
qué; icogaiguini irinibataigapémi.

33 Yotabitaiganaqueri Jesos:

—_¢Pairoroco inato? ¢Pairiroco igueegui?

34 Aro inetsaguequeri ira sobicomotaigaseguiri
icantaiguéri:

—~Ocaegui iroro inato, icaegui iriro igueegui.
35 Pairiraca cantatsi ora icocaqueri Tosorintsi,
irianti nomatsiguengasonori: najitaiguéri igue,
aisati tsio, aisati inato.

4

Jesos icomantégotiri ira panguitatsiri.
(Mt 13.1-9; Ir 8.4-8)

1 Aitosati yoniagantaji Jesos cara onamijaqué
angaare. Yapatoibiripari tojaisonori matsiguenga
irooti yoteantanaca cara pitotsiqué isobiaque.
Péro cara inaigué matsiguenga cara onamijaqueé.
2 Tojai yogometaguequeri, yogomeantacaro
quingabaguirentsipague. Aro icantaguequeri:

3 —Pinguemaigue: ainta panguitatsiri
ldque  imiongaguitaguequero  oguitsopague
tirigo. 4 Opariguitagarantapé arosata oguitso
onamiqué abatsi. Ipocaigapé tsimiripague
yapaigapéro oguitso. > Basini tirigoguitso
opariguitagarantapé mopésiqué. Te ine tojai
quibatsi, aropirigasata arosonorinta mopé
osobibatsaquero. Omanaanti piabitanaca;
6 cara ijonogatapé paba yogasiguiricapéro
tenta ine oparipague. 7 Basini opariguité cara
totseisiqué; aro piabitanaca tirigo carari ora
totsei pogamaguéro tirigo. Te ine oguitso.
8 Aiti basini tirigoguitso pariaquenguitsi
caninabatsariqué quibatsi, piané, piquibiané
caninasati, oguitsotasantané. Aiti panguirintsi
oguitsotané ocarati 30, aisati basini ocarati

60, aisati basini ocarati 100 oguitso. 9 Aitica
piguemita ora piquemanta, pinguemisantiro ora
nacantaiguémi.

Pairo yogomebirique Jesos
quingabaguirentsiqueé.
(Mt 13.10-17;1r 8.9-10)

10Cara i iaiganaque matsiguengajegui, ainta Jesos
paniro aisati itsibataigari ira aguiataiguéri aisati
irogomere icarati 12. Yosamitaiguéri:

—¢Pairo ocanti ora posiacagantacai carani?

11 Icantaiguéri Jesos:

—Nocogui pigoigue ati icanta Tosorintsi
cara igdanti, ora te ogOltingani jirai, carari
ira matsiguengapague nogomeantacari
quingabaguirentsipague nosiacagantineri tenta
iraninte irogdigue. 12 Inetsabetaigaca carari te
iranee, iquemaigabitaca carari te inguemaigue,
te irogOtaigabaquero ora nacantaigabitacari
arota quero ipasiniatitaji querootisati ijocajiro
ora icantagueti te onganinate. Iroro quero
icabintsaguétiri Torosintsi.

Igotacagaiguéri irogomere ora ocanti
quingabaguirentsi.
(Mt 13.18-23;Ir 8.11-15)

13 Aisati icantaiguéri Jesos:

—¢Teco pinguemaigabaquero oca
quingabaguirentsica? ¢Atiroco pingantaiguéma
pinguemaiguéro basinipague quingabaguirentsi?
14 Aro noniagaiguémi ati ocanta iguengabaguire
panguitatsiri. Ora oguitso aisati ocantaro
Irinibare Tosorintsi. 15 Ora pariaquenguitsi
abatsiqué ocantari ibega matsiguenga

iquemaigabitacaro Irinibare, carari omanapague
ipocasiqueri Satanas  yagabitsaqueri ora
iquemabeca, yomaguisantacaqueri. 16 QOra
pariaquenguitsi ~mopésiqué aisa  ocantari
matsiguenga quemaigabitacaro nanibare.
Icaninabentabecaro carari iquemisantabecaro
arosata. 17 Yosigaro panguirintsi ora te ine opari
omanapague ocamadque. Cara iguisaneinto-
biqueri imatsiguenga, te péro inguemisantiro
nanibare, opomirintsitomotanacari, aro ijocajiro
yomaguisantajiro cara iquemisantabeca tenta
irogotasantiro. 18 Ora pariaquenguitsi totseisiqué
aisati ocantari matsiguenga quemaigabitaro
nogomeantane, 19 carari iquemisantabecaro
arosata. Carari cara iquengasantanéro pairoraca
inaguetatsi yaca quibatsica, iquengasantanéri
iguireguite inintasantiri, iquengasantanéro
inganinabentiro pairoraca icogui inganque,
aro yomaguisantanéro Irinibare Tosorintsi, te
inguemisantanairo. Te ine oguitso, te ingante
ora caninaro. 20 Ora oguitso pariaquenguitsi
caninabatsariqué quibatsi, otojaiganaque, aisati
ocantaigari matsiguenga porocague iraegui
quemisantasantobéro ora nogometiri. Pérosati
iquemisantanéna, icogui inganque omagaro
ora icocaqueri Tosorintsi. Aisa icantaro pibega
panguirintsi otojaiganaque openguiterei ora
inatsi oguitso ocarati 100, aiti basini cara piné 60,
aisati basini cara ocarati 30 oguitso.

Jesos yosiacagantineri irogomere michero.
(Ir 8.16-18)
21 Aisati icantaiguéri Jesos:

—Oboqueroca michero, quero oguiro osobiqué
cobiti. Querootisati oguiro osobira somamintotsi.
Carari oguéroca jonoqué aro ongonijaque pairo-
raca. 22 Aitica omdnocotaga yamai aro ongonijaque
aiquenta. Ora te ogotingani yamai ogdquengani
aiquenta. 23 Aitica piguemita ora piquemanta,
pinguemisantiro ora nacantaiguémi.

24 Aisati icantaiguéri basini:

—Yamai pinguengasantiro ora piquemaque.
Aroca pigotobéro arosataanti ora nongomantémi,
aisati pingomantiri basini matsiguenga no-
gomeantane; aroca pigabiséneri ora pigoque, aro
tojai nogdtacagasantanémi obiro aisati. 25 Pigdigué
arosata yamai, carari aroca pinguemisantanéna
nogotacagasantaiguémiro nogomeantane. Irari
basinipague te ingogue inguemisantina, quero
iquemaiguina. Nagabitsaqueri ora iquemabeca,
iromaguisanquero.

Jesos yosiacagantineriora oguitso piané piquib-
lané.

26 Aisati icané Jesos:

—~Cara igaanti Tosorintsi ocantari ibega sérari
ipanguitéro oguitso imiongaguitiro cara quibat-
siqué. 27 Cara isamapé, icabirica pabisanaque
tojai cataguiteri. Aro piané oguitso piquib-
iané, carari te irogote casintaro atiraca ocanaca.
28 Irotsita contepatsine otsoba cara quibatsiqué,
aique osi, aique oquibiané opoa, aique ontegatané
onguitsotané. 29 Cara osamatané oguitso, aro iro-
bibinguiquero.

Jesos yosiacaganténeri mositasa.
(Mt 13.31-32;Ir 13.18-19)

30 Aisati icanque Jesos, yosamitaiguéri
irogomere:

—¢Yamai  ati icanta  Tosorintsi  cara
itingomibintiri matsiguenga? ;Pairo nanganquero
nosiacagantiro  iragdantane? 31 Aisati
ocantaro pibega oguitso mositasa, iroonti
quiripiquirosonori. 32 Carari omanguiténganica
oquibiané, abiséro basinipague panguirintsi.
Piquibiané otsegopague, aro pamamegagueta
aro ipocasitaiguéro tsimiripague, yogaiguéro
imagosipague.

33 Aro tojai Jesos yogomeantaro
quingabaguirentsipague, yosiacaganténeri
matsiguenga Irinibare Tosorintsi. Aroca
iquemobéro arosata, aro arosata yogome-
querti. 34 Yameca Jesos yogomeantaigari
quingabaguirentsi ira botoibiritaigapari.
Iroonti quingabaguirentsi inibatantari. Carari
icomantasantaiguéri irogomere casiriconiati ora
ocanti quingabaguirentsi.

Jesos yoguimairenquero sintsiri coguentima.
(Mt8.23-27; Ir 8.22-25)

35Irooti cataguiteri cara otsitinitané, Jesos ican-
taiguéri irogomere:

—Intsome antatinta angaare.

36 Aisati icantaiguéri matsiguenga ira botoibiri-
taigari onamijaqué:

—Yamai atsi pijaigue pobangoqueé.

Ainta Jesos pitotsiqué.  Aro yotetaiganaca
irogomere idtocoigué aiquero antatinta. Aisati
yoguiatégotaiganaqueri basiniqué pitotsipague.
37 Aro ocoguentimapé sintsirisonori,

omotoncaatané nija, potiatanaca pitotsiqué.
Pénibaqueme ojaganémame nija.

38 Ainta Jesos cara otsitiqué pitotsi isamasigui
yonaguitosigaro manchaguintsi. Iatasiqueri
irogomere, icabocapéri, icantaiguéri:

—iOgometinari! ¢Pairo te pintsorogobite? jPigabi-
saicotdi! jPénibaque atsiticoigué!

39Icabiritanaca Jesos, icanque:

—Omairiatanaeta angaare, osantocotanaeta
coguentima.

Aito cara osantocotanai coguentima,
omairiatasantanai angaare. 40 Aique icanqueri
irogomere Jesos:

—¢Pairo  pitsorogobitaigué? ¢Pairo  terai
pinguemisantobitina?
1 Itsorogasantaiganaque irogomere,

iquenganeintasantaigaca, icantobaca:
—¢Pairi Ica? Inibaté, oquemisantasantanéri
coguentima aisati angaare. Yoguimairenquero.

)

Jesos yogabisaicoqueri sérari inancari cama-
gari.

(Mt 8.28-34; Ir 8.26-39)

1 Aro yaretocoiganaca antatinta cara
itimaigui Gararasati. 2 Yaguétané Jesos cara
pitotsiqué. Aro cara itia camatsirini ipaniaca
Sérari inancari camagari. 3 Itimi cara itia
camatsirini. Te pairi aguéshotantimarine ora
coshotsari sogatsa. 4 Aroque tojaitaque
yoguéshotapinintaigabitacari imatsiguenga cara
iguitiqué aisati ibacoqué carari itimishairo

yobéshopiantairo yoguiripijitajiro. Te pairi
agabeirine. > Pérosati tsitiniriqué aisati
cataguiteriqué idtopianté cara itia camatsirini
aisati oguitojapaguequé. Péro cara icaibainteti
aisati itobaguecaro mopé. 6 Iniobéri jaanta
Ira Jesos, isigasipari yobaticagueritotasipari,
7icaimapé icampé catsigue:

—¢Pairo picantobipéna naro, Jesos Itomi Tosor-
intsi jonoquénintaberi? Iniaquinanta Tosorintsi,
nomanaquemini cara quero pitsipiriacaguina.

8Inibaté negaca aroquenta Jesos igdqueri:

—Obiro camagari quimingari, pijatopitairi ica
Sérarica.

9 Aisati yosamitéri Jesos:

—¢Pairo pijita?

Yotabitanéri:

—Tojai najitaiga arosonorinta ninaigui.
10 Quero pigataiguina jaanta.

Tojai yamanasantobéri Ira Jesos. 11 Ainta in-
aigasegui arosonori chancho yapaigasegui cara
tongagariqué. 12 Aro ira camagari yamanaiguéri
Jesos:

—Aroca pijocaiguéna, pigataiguena cara chan-
choeguiqué ninampémari iriro.

13 Yotabitanéri Jesos:

—iAtsi pijaigue!

Aro isotocaiganajiri Sérari camagari,
inantaigapari ira chanchoegui. Aro isigaiganaca
chancho cara tarangaqué, imatsematseiganaque
angaarequé tobotn tobotn tobotn. Itsiti-
caiganaque ijogataiganaca omagaro chancho
icarati 2,000. 14 Aro ira omisantaiguiri chancho
isigaiganaca icomantagueigapéri imatsiguenga

cara poeboroqué aisati togantsipaguequé. Aique
iatasitaiguéri Jesos tojai Gararasati iraniaiguéro
omagaro atiraca ocanta. 15 Iniaigapéri Ira
Jesos aisati ira inabitaca camagari. Ainta
isobiaque iguitiqué Jesos, iquitsagasiga, iquengaa
caninasati, aisati inibatai caninasati. Aro
itsorogaigapé matsiguenga. 16 Ira niaiguéro
antagaisati icomantasantaigabaqueri basini
ati icanta Jesos yogabisaicoqueri ira inabitaca
camagari aisati icomantégotaiguiri chanchoegui.
17 Aique iraegui Gararasati yamanaiguéri Ira
Jesos:

—Atsi pijataje yamai, quero pipocaji yaca aisati.

18 Aro yotetanaa Jesos pitotsiqué. Yaman-
abecari ira inabitaca camagari:

—Nocoguini naguiatanémi.

19 Carari te iranintacaguiri Jesos. Icanqueri:

—Quero poguiatina, pinéni. Pijatasitiri po-
matsiguenga cara pobangoqué, pingomantiri ora
icanquemi Tosorintsi tojai icabintsémi.

20 Aique idque sérariicomantaguepéri Gararasati
antagaisati Tecaporisiqué cara ocarati 10 poeboro
ati ocanta cara yogabisaicoqueri Jesos. Iquen-
ganeintasantacari omagaro quemaiguéri.

Jesos yoguibegajiro araasetatsiri; aisati yogani-
atairo irisinto Jairo.
(Mt 9.18-26; Ir 8.40-56)

21 Aique imontécotanaa Jesos. Cara yaretaja on-
amijaqué antatinta, yapatoibiritaigapari onami-
jaqueé tojai matsiguenga. 22 Yarepari sérari jitacha
Jairo. Iriro obatacaguiri jorio cara pongotsiqué

cara yapatotaiga. Cara iniopéri Jesos yobatica-
gueritotasipari, 23 tojai yamanasantapéri:

—Pénibaque ongamaque nasinto. Popogopé
Obiro pogapénero pobaco arota obeganaima.

24 Aro iatacaqueri Jairo Jesos. Ainta
tojai matsiguenga aguiataiganaqueri
itsinatsinataiganaqueri Ira Jesos. 25 Ainta
tsinane piraaseti cosamani ocarati 12 osarini,
tojai otsipiriaque. 26 Pipénabentaguetabecari
jompiantatsiri omagaro ora pasinta, te aropei
te iromitocotématiro. 27 Oquemocotobéri Jesos,
aro piatasiqueri itisitaqué Jesos, oquenopé
antagaisatiqué matsiguenga, potsagaqueri Jesos
cara ocarati iguitsagare, 28 oquianca: “Aroca
iroonti notsagaitéri onamiqué iguitsagare aroje
iragaguibegajina”. 29 Potsagaqueri, aito cara
pibeganaa, aro ocaratanai oraa. 30 Aro igonijinca
Jesos cara yogaguibegajiro poro itasorintsitequé.
Yapisitaca, yosamitaiguéri matsiguenga:

—¢Pairi otsagaiténaro naguitsagare?
31Yotabitaiganaqueri irogomere:

—Ishongaiguémi tojai matsiguenga itsinatsi-
nataiguémi. ¢Pairo posamitobiquena: “¢Pairi ot-
sagaiténaro naguitsagare”?

32 Pérosati inetsaguetaiguéri matsiguenga arota
iraniaqueri pairiraca otsagaqueri. 33 Aro otsoro-
gané tsinane omogomogoatanaca. Pigdque tigueti
ongantima omadananéma, cara igoquero Jesos, aro
parepari pobaticagueritotasipari, ocomantéri an-
tagaisati. 3¢ Icanquero Jesos:

—Nomatsiguenga, aroquenta piquemisan-
quina nogaguibegajimi. Yamai pijate
pingaigaséretanae, pomagoriaséretané.

35 Cara inibasigui Jesos, yarepa iratirite Jairo
ipaniaca ibangoqué, icomantapéri:

—Aroque ocamaque pisinto. Pitsipiriasica ya-
mai paganéri Ira Ogomeantatsira.

36 Iquemobéri Jesos, yotabitanéri ira
obatacaguiri jorio:

—]Jairo, quero  pitsorogui. Patiro
pinguemisantina.

37 Te iranintacaguiri quero pairi aguiatirine,
irianti ira Peroro, aisati Santiago, aisati
Joan ireinti Santiago. 38 Yaretaiganaca
ibangoqué Jairo. Iniaigapéri tojai matsiguenga
iraicotaiguéro catsiguesonori irisinto Jairo aisati
yogaséretocotaigacaro. 39 Aro icanaque Jesos
tsomagui, icantaigapéri:

—¢Pairo  picaibaibiriti? ¢Pairo piraicobiri-
taiguéro? Teni ongame janequi, pisamini.
40 Icabintsataigabaqueri; aro  igdtaiguéri

antagaisati irisotocaigue sotoqué. Aro yaganéri
iri janequi, aisati oniro, aisati irogomere icarati
maba, icaiganaque tsomagui cara pinasegui
ogamaga irisinto Jairo. 4! Yagobagotapéro obaco
Jesos, icanquero:

—Tarita, comi.

Ocanti: “Janequi, nanganquemi pingabir-
itima”.

42 Aito cara ocaniatanai, pipigapaa o0sére,
ocabiritanaa, oparintanaa panéitanai aroquenta
pogabisé 12 osarini. Iniaiguéro ira inasegatsi



Maricos 5:43 XXVi Maricos 6:6

tsomagui, iquenganeintasantaiganaca. 43 Aro
icantasantaiguéri Jesos:

—Quero picomantématiri pairiraca. Pomero
operi.

6

Ipiganaja Jesos Nasarequé.

(Mt 13.53-58; Ir 4.16-30)

1 Aique idque Jesos, ipiganaja yaretanaa
iguebatsitequé.  Yoguiataiganajiri irogomere.
23 Cara cataguiteriqué ora camagoriantague,
icanaque pongotsiqué cara yapatotaiga jorio,

yogomeantapé. Iquemaigabaqueri tojai
matsiguenga, iquenganeintasantaigacari
icantaiganaque:

—Ica sérarica, irianti nomatsiguengasonori.
¢Nega opaniaca oca yogomeanti? ;Nega opaniaca
itasorintsite ora itasonganta? ¢Cagarico ira
caripintero obetsiquiro mesa, sobicomentotsi,
ira otomi Maria, ireinti Santiago, aisa José, aisati
Joras, aisati SimOn? ¢Aintasati iritsiroegui otimi
yaca poeboroica?

Aro itsoingaiguéri, icométaigacari, iguisanein-
taiguéri. 4 IcanériJesos:

—Ainta quemisantaiguéri ira quinguitsatiro
Irinibare  Tosorintsi, carari itsoingaiguéri
imatsiguengasonori.

5 Tenta inguemisantaigueri cara Nasarequé
te tojai iritosongantaguete Jesos  cara.
Porocagueanti yoguéro ibaco cara janaitatsiriqué,
yoguibegajiri. 6 Iquenganeintasantanéri
imatsiguenga Jesos tenta inguemisantaigueri.

Jesos igdtaiguéri irogomere inguenguitsatague-

tomotiri matsiguenga.
(Mt 10.1-15;1Ir 9.1-6)

Iquenagueque Jesos poeboropaguequé.
7 Aro yapatotaiguéri irogomere caratatsi 12,
igataguequeri pitenaque, yagobiacagaiguéri irojo-
gantaguequimari camagari. 8 Icantasantaiguéri:

—Nagataiguémi yamai, carari quero pdganéro
pairoraca. Iroonti pagané pigotiqui. Quero
paganéro poperi, querootisati pitsaguine, queroo-
tisati quirequi. 9 Aisati pisapatote poganéma
carari quero paganéro pite piguitsagare.

10 Aisati icanqueri:

—Atiraca pijaigué, pingapé ibangoqué
ira cajemobémine. Pintiomotiri irooti
cara pigaganéma. 11 Aitica poeboro cara
te iranintaigue irdgacaninataigabaquemi  te
inguemisantaigabaquemi, popotetanéneri
quibatsipane pisapatotequé, aro pigaganéma.
Pingantiri: “Tenta pinguemisantobéna, aiquenta
iratsipiriacaquemi Tosorintsi”.

12 Aique iquenaguetaiganaque, iquenguitsa-
taguetomotaiguéri matsiguenga:

—Pingantaigaima yacaqueroca obirojegui, pi-
jocajiro ora picantaguetira te onganinate.

13 Tojai igataiguéri camagari jaara. Aisati itiri-
antari oguei asaitona tojai ira janaitaguetatsi, yo-
gaguibegajiri.

Eroris yOgagantériira Joan.
(Mt 14.1-12;1r 9.7-9)

14 Tojai matsiguenga iquemocotaiguéri Jesos,
aisati iquemocoqueri Eroris cobeingari cara
Garireaqué. Icané:

—Irirojengari Joan baotisatantatsiri, ira
cameénguitsi caniatanaatsi. Iroro itasongantaguéti.

15 Carari icanque basini:

—Irianti Erias.

Basini icantocotaiguéri Jesos:

—Irianti comantantatsiri cantaca ira coman-
tantatsi jirai.

16 Carari Eroris iquemocoqueri omagaro,
icanque:

—Irirojengari Joan, ira nibatéacagantabitaca, ca-
niatanaatsi.

17-19 Aro jirai Eroris ydgabitsaqueri iina ireinti
jitacha Jeripe. Iina jitacha Erorias. Icantopiantéri
Eroris Joan:

—Te ongomeite pdgabitsatiri iina pirenti. Ocanti
isanguenare Moisés: “Quero pinebetaro iina
basinipague”.

Oguisaneinqueri Joan Erorias, ocogas-
antabitaca Ogagantirime carari te ongantiro tenta
iranintacaguiro Eroris ira ojimentaa. 20 Eroris
iniacaninatéri ira Joan. Igoqueri Joan caninari,
iquemisanqueri Tosorintsi. Te iranintacaguiro
Erorias cara Ogagantiri. Iquenganeintabitanacari
Joan Eroris iquemisantabecari; icogasanti
inguemiri carari te inguemisantiri. 21 Aro
omoncarapaa  cataguitéri cara  iquianca
Eroris cara iné jirai. Icaimagantaiguéri tojai
itingomipague aisati itingomipague soraro
aisati basini ira obatacagaiguiri Garireasati.
Yapaagaiguéri. 22 Aro ocanaque osinto Erorias,

obairapé. Poganinataiguéri Eroris aisati
igaimane. Icantasanotéro Eroris:
—Pomanina pairoraca ora pininti. Aro

nomeémiro. 23 Cara aisonori iniaquina Tosorintsi,
igoque quero namatobitimi, nangantasanotémi,
pairoraca pomanaguetina, aro nomémiro.
Pingoicoquinaca aganguisati nagdantane, aro
nomemiro.

24 Pisotocanai iroro, ocomantéro oniro, ocan-
quero:

—¢Ina, pairo nomanaqueri?

Potabitanéro: = _ .
—Pomaniri ora iguito Joan baotisatantatsiri.

25Qcanaji omanapague, ocanqueri Eroris:

—Nocoguini yamaica pdgagantiri Joan baotisa-
tantatsiri, aique pomabaquinaro tsibetaqué igu-
ito Joan.

26 Aro tojai yogaséretasantaca cobeingari
cara icantasanotéro quero yamatobitiro,
aisati aroquenta iquemaiguéri antagaisati
igaimane ora icantasanotéro irisintotsari. 27 Aro
Eroris igaqueri poro soraro Ogantatsiri iridte
omanapague irdquintiro iguito Joan. Iaque
cara iromingamentoqué yobatéaqueri ira Joan.
28 Aique yamapénero tsibetaqué iguito Joan,
ipéro irisintotsari Eroris. Iroroque opéro oniro.
29 Cara iquemaigué irogomere Joan, iatasiqueri,
yagaiganaqueri igamaga Joan itiajiri.

Itasonguéro pan Jesos, yomitojaiguéro.

(Mt14.13-21;1Ir 9.10-17; Jn 6.1-15)

30 Ipigaigapaa irogomere Jesos. Yapatotaigapa
icomantaigapéri antagaisati ora icantaigué
aisati omagaro yogometaigué. 31 Ainta tojai

matsiguenga ira bocasitaigapéri Jesos, aintasati
ira pigaiganajacha. Tigueti ingantima irape Jesos
aisati irogomere. Aro icantaigabaqueri Jesos:

—Intsome casiriconiati arota pomagoriaigue
arosata.

32 Aro yotetaiganaja pitotsiqué idtocotaigué
cara tera ontimingani. 33 Carari iniaigabaqueri
matsiguenga cara idigu€, igotaigabaqueri negaraca
iridigué.  Aro ipaniaigaca poeboropaguequé,
isigaiganaca cara onamijaqué, ibataiguéri
Jesos aisa irogomere, yaretaigaca teraiquerai

iragatocopé Jesos, yoguiaigapéri. 34 Cara
yaguétané Jesos cara pitotsiqué, iniopéri
tojaisonori matsiguenga yapatoibiricari,

icantaneintégotaigap€ri inaisiguinta icantaigasega
oisha ira te irine ira omisantiri. Aro tojail
yogometaigapéri pairoraca. 3> Cara ochapinitané
icantaigapéri irogomere:

—Yaca teca ontimingani, aroque ochapinitané.
36 Yamai pigdtaigueri icaegui matsiguenga
iridtaguetaje poeboropaguequé aisati togantsi-
paguequé iromananteta iraperi, tenta ine yaca.

37Yotabitaiganaqueri Jesos:

—Pomaigueri obirojegui ora irapaigué.

Icantaiguéri irogomere:

—¢Pairo nangantaigué?  ¢Picogui najate no-
mananté pan ingaraque 200 tenario, nomague-
taiguéri? Querojengari cotonguiboro aguireguite.

38 Yosamitaiguéri Jesos:

—¢Ati ocarati inatsi pasiatiegui pan? Atsi pijate,
pinetsero.

Cara igoquero irirojegui, icanqueri:

—Aiti pabocorooti pan, aisati ainta pite sima.

39Icantaiguéri irogomere Jesos:

—Pigasobicaigueri antagaisati iriso-
bicagueigue arosatapague cara tobarisiqué.

40 Aro isobicagueigué. Ainta ira caraquenguitsi
100, aisati basini icarataigué 50, aisati icantaigaca
basinipague. 41 Aique yaguéro Jesos ora paboco-
rooti pan aisati pite sima, inetsanaque jonoque,
icanqueri Iriri:

—Pabati, nacarasiatocoquemiro oca noperi-
jeguica popaiguénaca.

Aro itibatsaaguequero pan Jesos, yot-
satengaiguéri  irogomere arota imaiguéri
matsiguengajegui. Aisati yotsatengaigacari sima.
42 Yapaigué antagaisati, iquemaigaca. 43 Aique
yobiitaguetajiro irogomere ora irangarataneegui,
iagajiro 12 cantiri. 44 Yapaiguéro pan tojai sérari
icarati 5,000.

Yanéiatané Jesos jonoicaa nija.

(Mt 14.22-33; Jn 6.16-21)
45 Aique icanque Jesos:
—Nogomere, potetaiguema pitotsiqué.
Pomontiaiganajima, pobatina antatinta
cara Betsairaqué. Yamai nagataiguéri ira

botoibiritaiguina iridigue ibangopaguequé.

46 Aro igdtaiguéri yobetsataiganajari. Aique
idque Jesos oguitojaqué yamanopé, inibataqueri
Iriri. 47 Ainta Jesos paniro iné cara otsitinitané.
Ora pitotsi piné aganguijaqué. 43 Iniaiguéri
irogomerejegui icomatabitacaro pitotsi, carari
poguipigapigatocoqueri sintsiri coguentima.
Aro igogaraaque iaque Jesos aiquero pitotsiqué,
yanéiaapé jonoicaa angaarequé, te Iiritsitigue.

Irabisanaquerime, 49 carari iniaigabaqueri
yanéiaapé jonoicaa nija, icaibaitaigué icantobaca:

—iEeee! jCoraque camagari cara irdganacai!

50 Antagaisati iniaigabaqueri, itsorogasan-
taiganaqueri. Aro yotabitaigapéri Jesos:

—Quero pitsorogui. Naanti bocapaatsi, pingan-
inaséretanétigue.

51 Aro yotepa Jesos pitotsiqué, itsibataigaari.
Aito cara osantocotanai coguentima; iniaiguéro
irogomere iquenganeintasantaiganaca. 52 Aisati
icanta iniaigabitacaro pan cara itasonguéro Jesos
carari te inguengairo. Aisati iniaigabitacari Je-
S0s cara yanéiaquero nija, carari terainta irogotiri
Irironta Itomi Tosorintsi.

Jesos yogaguibegajiri janaitaguetatsiri cara Je-

nesareque.
(Mt 14.34-36)
53 Aro imontiaiganaja. Yaretaiganaja

Jenesarequé. Yoguéshotégotaigapéro ibito. 54 Cara
yaguétaiganaque, igOtobéri Jesos matsiguenga.
55 Cara igoigué ainta Jesos aro isigaiganaca
icomantobaguetanaca matsiguengajegui
poeboropaguequé, yamaigapéri janaitaguetatsiri
yamantaguepari jatasintsi. 56 Iquenagueque
Jesos poeboropaguequé aisati togantsipaguequeé.
Negaraca  iaque, yamapéri  janaitatsiri,
yoguéquineri iraganguitéirequé cara iniobéri Jesos
yamanaigueéri:

—Pinintacaguina notsagaitimiro piguitsagare
cara ocarati.

Aroyogaguibegajiri antagaisatiira otsagaqueri.

7

Ora yametaiga jorio.
(Mt 15.1-9)

1 Aro yapatoibiritaigapari Jesos ira
bariseopague aisati ira ogomeantiro isanguenare
Moisés. Ipaniaigaca Jerosarénqué. 2 Iniaigapéri
irogomere Jesos cara yapaigui; te inguibocotima.
Icantaigué bariseo:

—~Caninataque inguibocotaiguema quero-
querai yapi arota iraganinaséretima. Cara te
inguibocotima, iroonti quimingari ibaco.

3 Yametaiga bariseoegui aisati omagaro
joriojegui queroca iquibocotasanta, quero yapi,
cara yametaiga jirainisati aisati yogometaiguéri
ira jorio. 4 Cara iripigaima cara poeboroqué
cara yapatotaiga matsiguenga ipimantagueti
pairoraca, queroca iquibocota jorio, quero yapi.
Aisati yametaiga inguibopiantiro pairoraca
basini: pojo, pachaca, oya, omagaro. 35 Aro
ira bariseo aisati ogomeantiro Sanguenari
yosamitaiguéri Ira Jesos:

—¢Pairo te irometaigabiritimaro pogomere ora
yametaiga omatsiguenga jirai? Yapantaigacaro
ibaco quimingari. Icantagueti ora te onganinate.

6 Yotabitaiganaqueri Jesos:

—Obirojegui matobiantatsiri cara aisonori ico-
mantégotaiguémi Isaias cara isanguenaque jirai:
Icané Tosorintsi: “Ica matsiguengaca inibata-

Sitégotina ora caninaro, carari te inguen-
ganeintina. 7 Yamanocotasitina carari ya-
patotasitaiga; iroonti yogomeantaigui irasi
matsiguenga”.

8 Aisati icantaiguéri Jesos:

—Teni pinguemisantiro ora icanquemi Tosor-
intsi, pijocasicaro; iroonti piquemisantasica ora
yogomeanti matsiguenga. 9 Cara pametaigaro
iroonti irasi pomatsiguenga, pitsoingaiguéro ora
icanque Tosorintsi. 10 Isanguenaque Moisés:
Pinguemisantiri piri aisati piniro. Ingameta ira

cantégotaguetasitari iriri aisati iniro.

11 Carari obirojegui, pogometaiguéri
pomatsiguenga: “Pingantiri ira asintimi:
‘Quero nomitocotimi. Nomémime quirequi,
nangantaneintégotémime carari aroque natsita
nacanqueri Tosorintsi nopéri Iriro naguireguite’
». 12 Cara picanque negaca, te pinintacaguiri
ingdbintsairi iriri aisati iniro, 13 te pogomeantiro
Irinibare Tosorintsi, teatisati pinguemisantiro.
Iroonti piquemisantaiguéro ora yametaiga
pomatsiguenga jirai aisati pogaganéneri basini.
Aitosati aiti tojai ora picanque cantacha nega.

Jesos yogometocoquero pairoraca aguimin-

gaséretiri matsiguenga.
(Mt 15.10-20)

14 Aique Jesos icaimaiguéri ira botobiritaigari,
icantaiguéri:

—Pinguemina, obirojegui, pigotiro oca noco-
mantaiguémica: 15 caninataque opaiguero pairo-
raca queronta poguimingatiro asére. Orari ora
inibatasitagueta iroro aguimingaséretacdi cara
aquianquero quimingaro. 16 Aitica piguemita ora
piquemanta, pinguemisantiro ora nacantaiguémi.

17 Aro ijocaiganaqueri matsiguenga botoitacha
sotoqué, icanajiJesos pongotsiqueé cara yosamitéri
irogomerejegui:

—Teni nanguemimi; pingomantina ora ocanti
picantaiguéri matsiguenga yamai.

18-19 Yotabitanéri Jesos:

—¢Teraico pig(')te obirojegui aisati? ¢Teco pigote
pairoraca opé ojaque asegotoqué aique agabi-
sairo? Te ongantiro pairoraca asérequé.

Iroro yogomeantaguéque cara antagaisati per-
intsi caninaro opéro. 20 Aisati icanque:

—Ora paniacha iraneingomentoqué
matsiguenga, ora iquengagueta, iroro
aguimingatéri. 21 Ora iquenga matsiguenga
opaniaca tsomagui. Iquenguiro quimingari,
aique icanquero te onganinate. Cara intaguetiro
tsinane cagaro iina aisati cara tsinane ontaguetiri
Sérari cagari ojime; cara icositanti; cara
yOganti; 22 cara inebetaro ora irasi basini;
cara icantagueti pairoraca te ongomeite; cara
yamatobianti; cara inintasanotétiri ora yasinta
basini; cara icantocotaguetasitari basinipague
matsiguenga; cara iquengasita caninari iriati;
cara te inguengueri Tosorintsi; 23 antagaisati
ocapague paniacha cara iraneingomentoqué
matsiguenga. Iroro oca aguimingataguetiri;
carari Tosorintsi iniaqueri matsiguenga cara
icantaguetiro quimingari.

Oquemisanqueri Jesos tsinane cagaro jorio.
(Mt 15.21-28)
24 Aique idque Jesos aronisatiqué Tiro. Icanaque
pongotsiqué, te iraninte irogotirime matsiguenga,

carari tigueti ingantima iromdnima. 25 Ainta tsi-
nane, ora osinto inancaro camagari. Cara oque-
mocoqueri Jesos, pidtasiqueri pobaticagueritotasi-
pariiguitiqué Jesos. 26 Iroro cagarojorio, opaniaca
cara Sirojenisiaqué. Pamanopéri Jesos:

—Inancaro nasinto camagari. Pigatajinero.

27Icanquero Jesos:

—Nipocasique naguibatéri nomatsiguenga-
sonori nomitocoqueri iriro. Caninataque irapeta
iritsita janequi. Te ongomeite Aagabitsatiri pan
janequi arota omionguéneri otsiti itiomijani.

28 Carari potabitanéri:

—Aisonori ora picanque, Natingomi, carari
yapiro otsiti opetoqui ora yobariaguetaigui
janequi.

29Icanquero Jesos:

—~Caninataque piquemisanquena. Yamai
pijataje. Ira camagari aroque isotocanairo pisinto.

30 Aro pipiganaja obangoqué, oniopairo os-
into pinariasega osamamentoqué. Aroque isoto-
canairo camagari.

Jesos yoguibegajiri sérari maguemitarti.

31 Aique yogaganaca Jesos, iquenaque Tiro-
queé, Sirdnqueé, aisati Tecaporisiqué cara pini 10
poeboro. Yaretaja angaarequé jitacha Garirea.
32 Yamaigapéri poro sérari maguemitari aisati te
irinibatasante. Yamanaiguéri Ira Jesos irogu-
ineri ibaco iragaguibegajiri. 33 Ainta tojai mat-
siguenga. Aro Jesos yaganéri casiriconiati, yomi-
anquineri ibatsapaco cara iguemitaqué. Ijob-
abococa, yotsaganinequeri ira te irinibate cara

ininequé. 34 Aique Jesos inetsanaque cara Jonoga-
guitequé, yaneingasantané, icanque:

—Epeta.

Epeta ocanti pishapiriaguemitatanaima. 35 Aro
ishapiriaguemitatanaa, iquemasantanai. Aisati
posebatanaa inine, inibatasantanai. 36 Aro ican-

tasantaiguéri Jesos:

—Quero picomantématiri basinipague
matsiguenga.

Carari te inguemisantaigueri, aiquero
icomantégotanéri. 37 Ira matsiguenga

iquenganeintasantéri Jesos, icantaigué:
—Antagaisati icanque caninari. Iquemacaguiri
maguemitari aisati inibatagairi ira te irinibate
caninasati.
8

Yogatsitairo Jesos yomitojaiganaquero pan.
(Mt 15.32-38)

1 Basiniqué cataguiteri aisati yapatotaigaa to-
jai matsiguenga. Te inémate iraperi. Jesos
icaimaiguéri irogomere, icantaiguéri:

2 —Tojal nacantaneintégotaiguéri icaegui boto-
biritaiguénaca. Ocarati maba cataguiteri itsi-
bataiguéna, yamai te inae iraperi. Itasegasan-
taiguéni. 3 Yamai aroca nagdtaiguéri iridigae, iro-
magotasantané queronta yapi, quero yaretaigaa
ibangopaguequé. Ainta paniacha jaanta.

4Yotabitaiganaqueri irogomere:

—Pinetse, yaca teca ontimingani. ¢Nega
ndagaiguineri pan ora irapaigué? Tojaini ini.

5 Yosamitaiguéri Jesos:

—¢Ati ocarati pan inatsi?

Icantaiguéri irogomere:

Siete ocarati. .
6 Aro icantaiguéri matsiguenga Jesos:

—Pisobicaigue quibatsiqué.

Aique yaguéro pan ocarati 7, icanqueri Iriri:

—Aro nega, Pabati, nacarasiaquemiro
popabaquinaro oca perintsica.

Aique itibatsaaguequero yotsatengaiguéri
irogomerejegui arota irotsatenguimaro ira
bototaigacha. 7 Aintasati arosata isibaite.
Icarasiatocoqueri, icantaiguéri irogomere:

—Pomaguetaigueri sima aisati.

8 Yapaigué antagaisati, iquemaigaca. Aique
yobiitaguetajiro ongarataga, iagajiro cantirl
oquibe ocarati 7. 9 Ainta icarati 4,000
matsiguenga ira paiguénguitsi. Aique igataigairi
yobetsataiganajari Jesos:

—Yamai pijaigae pobangopaguequé.

Icogabeca bariseo iritosongueme Jesos.

(Mt 15.39-16.4; Ir 12.54-56)

10 Aique yotetaiganaja Jesos aisati irogomere
pitotsiqué, imontiaiganaca irooti cara quibat-
siqué jitacha Tarimanota. 11 Ipocasitaigapéri
bariseopague. Isintsitsapéri, icampéri:

—Atsi yamai nocogaiguini nanetsemi cara pita-
songanti arota nogotimi aroca popaniaca Jonaga-
guitequé.

12 Aro yaneingasantané Jesos, icantaiguéri:

—¢Pairo yamanobitina icaegui matsiguengaca
cara natasonganque? Aisonori nangantasan-
taiguémi cara quero noniaguématiri, quero nita-
songanti.

13 Aique idque ijocaiganaqueri bariseo, yotetaja
aisati pitotsiqué iatocotaji antatinta.

Ora piponganta pan irasi bariseo iroonti
irogomeantane.
(Mt 16.5-12)

14 Yomaguisantané irogomere irdganéro pan.
Patiro ydgané. 15 Icantaiguéri Jesos:

—Pigamaiguemaro ora piponganta pan irasi
bariseoegui aisati irasi iratirite Eroris.

16 Aique yosamitobagaigaca irogomere:

—¢Pairoicantobicai: “Pigamema ora piponganta
pan irasi bariseo”? Tentajengari nomapéro pan.

171g6tocotaiguéri Jesos, icanqueri:

—¢Pairo  pijibiritaigué nacantocoquemiro
pan? ¢Terai pingueme teraisati pigote ora
nacantaiguémi? ¢Teco  pinguengaiguena?
18 Aiti piroqui, ¢Pairo te piniantobitimaro? Aiti
piguemita, (/Pairo te pinguemantobitimaro?
¢Teco pinguengairo? Cara natibatsaaguequero
pabocorooti pan napaagaiguéri 5,000 sérari, ;Ati
ocarati cantiri piagaji ora ongarataga?

19Yotabitaiganaqueri:

—Aro ocarati 12.
20 Pérosati icantaiguéri Jesos:

—Aisati aique ocarati 7 pan, aisati nopague-
taiguéri pan matsiguenga icarati 4,000. Ati
ocarati pobiitaguetaji cantiriqué oquibe?

Icantaiguéri:

—~Ocarati 7 cantiri.
21 Aro icantaiguéri Jesos:

—¢Terai pig0igue cara te nangantocotaiguemiro
pan? Nacantocotaiguémiro irogomeantane
bariseo.

Jesos  yoguibegajiri comarajari cara
Betsairaqué.

22 Aisati yaretaigaa Jesos aisati irogomere
Betsairaqué. Yamaigapéneri comarajari,
icantaigapéri:

—Potsagatiri piniacagajiri.

23 Aique Jesos ydganéri comarajari ibacoqué
icatsatanéri sotoqué poeboro casiriconiati.
[jobaoquiqueri iroquiqué, yoguéneri ibaco Jesos
cara comarajariqué. Yosamitéri:

—¢Ainta pinei arosata?

24Inetsé, yotabitanéri:

—TJee, naniabecari séraripague carari te ingo-
nijataigue caninasati, icantaigacaro pibega an-
chato, carari yanéitaiguini.

25 Aitosati Jesos yogaineri comarajari ibaco.
Aique inetsai, ibeganaa, iniasantai caninasati.
26 Aro igdqueri Jesos:

—Quero piati poeboroqué, quero picomantiri
basini, aroonti pijataje pobangoqué.

~ Igoti Peroro cara Jesos Irianti Agabisaicoontat-

Siri.
(Mt 16.13-20;Ir 9.18-22)

27 Aique iaque Jesos, itsibataiganacari
irogomere aiquero poeboroqué jitacha Sesaria
Jeripo. Cara aganguipoqui abatsi Jesos
yosamitaiguéri irogomere:

—¢Pairo ijitaiguina matsiguenga Naro?

28 Yotabitaiganaqueri:

—Aintapague ijitaiguémi Obiro Joan baotisatan-
tatsiri. Ainta basini icantaigué: “Ira Jesos Irianti

Erias, ipocaji”. Aintasati jjitaiguémi Obiro coman-
tantatsiri jirai ipigapaa.

29 Aro yosamitaiguéri:

—¢Pairo picantaigui obirojegui?

Yotabitanéri Peroro:

—Obiro Quirisito Agabisaicoontatsiri.

30Jesos icantasantaiguéri:

—Aisonori picanti, carari quero picomantague-
tiri matsiguenga cara Naro Quirisito.

Jesos  icomantaiguéri  irogomere  cara
ingamaque.

(Mt 16.21-23;1r 9.22)

31 Aique iparintaca Jesos yogometaiguéri
irogomere icantaiguéri:

—Pigdigué nopaniaca Jonogaguitequé,
nomatsiguengatapé cara  nibogué yaca
quibatsica. Yamaipénibaque najaque Jerosarénqué.
Cara, iratsipiriacagaigabaquina antiasipari aisati
itingomiegui saseriroti aisati ira ogomeantiro
isanguenare Moisés. Aisati irdgaiguéna, carari
ongaraque maba cataguiteri, nanganiatanae
aisati.

Ocari oca icantabecari catingasati. 32 Aro
yaganéri Peroro casiriconiati ipégatsacari:

—Natingomi, te onganinate oca picanqueca.
Querota picami.

33 Yapisitasicari Jesos, inetsaiguéri irogomere,
isintsitsaqueri Peroro:

—Pijate, picanquina aisati picantari ibega Sa-
tands. Quero pintaguinaro ora te onganinate. Te
pigoéte ora icocaquina Tosorintsi, iroonti pigdque
ora icogui matsiguenga.

Ora inganque ira quemisantasantiri Jesos.

(Mt 10.38-39; 16.24-28; Ir 9.23-27,; 14.27)

34 Aique Jesos icaimaiguéri ira botoibiritaigari
aisatiirogomere, icantaiguéri:

—Iranintasantéca pairiraca iraguiatanéna
inguemisantasantina, iranatanéro igorosite,
quero icantanonta iriati, iroonti pérosati iro-
momirintsibenquinaro pairoraca nongocaqueri
Naro. 35 Ira cogabitacha ingabintséma yaca
quibatsica, tenta iraninte iratsipiriero, aiquenta
iratsipiriasanté. Irari quemisantasanténane
yaca quibatsica quero ipasiquitina querootisati
ipasiquitiro Caninaro Nibarintsi, irooti cara
ingamobiquina Naro, aiquenta intiomoquina
pérosati Jonogaguitequeé, intimasantané
caninasati. 36 Aintaca sérari irasintaguetimaro
antagaisati ora inatsi yaca quibatsica, aique
ingamaque iridté Sharincabeniqué, ¢Pairo
irdque?  (Teco iratsipiriasiquimaro omagaro?
37 Aroca iriaté Sharincabeniqué, tiguetisonori
ine pairoraca ingantima iridteme Jonogaguitequé,
inganiatanaeme. 38 Pairiraca pasiguitégotina Naro
aisati ipasiquitocotiro nanibare yaca quibatsica
cara itimaigui tojai tsoengatsiri cantagueantatsiri
te onganinate, aisati nopasiquitocoqueri iriro
cara nopigaima. Nopigaima nongobeingatas-
antapé nosangueguitetasantapé aisati icanta
Pabati icobeingatasanti yosangueguitetasanti,
intsibataigapéna ironomireegui Pabati
irisaanganetsite caninari.

9

Ipasiniatitané Jesos.

(Mt 17.1-13; Ir 9.28-36)

1 Aisati icantaiguéri Jesos:

—Aisonori nangantasantaiguémi, nogomere-
jegui, aintapague obiroqué queroquerai cara
picami irooti cara piniaigabaquina nopocaje
Naro iragaantanequé Tosorintsi.

2 Aro pabisanaque 6 cataguiteri cara
Jesos  itonganaque  oquibequé  oguitoja.
Yéagaiganaqueri casiriconiati ira Peroro aisati
Santiago aisati Joan. Aro ipasiniatitomoqueri
Jesos. 3 Oquetatasanotané iguitsagare.
Teni irine yaca (quibatsica inguibiroca
quitsagarintsi catarosonori aisa pibega oca.
4 Aisati iconijatomopéri Moisés aisati Erias
inibatagaiguéri Jesos. 5> Aro icanqueri Peroro:

—Ogometinari, caninataque inaigae yaca.
Intsome obetsique yaca maba pongotsi
otiomijani, patiro pasi, patiro irasi Moisés, aisati
basini irasi Erias.

6 Te irogo6te Peroro pairoraca inganque, inibat-
asita itsorogasantaiganaquenta ira maba. 7 Aito
cara omabocapari mingori paguétaguépéri, pogan-
guibotaiganaqueri. Aro iquemaiguéro Irinibare
Tosorintsi cara mingoriqué, icanque:

—Ica Notomi nanintasantiri. Pinguemisan-
taigueri Iriro.

8 Iroguito, inetsabetanaa. Te iraniajiri Erfas,
teatisati Moisés; panibani Jesos inanai. 9 Aique
cara yanongaiganaja, icantasantéri irogomere Je-
sos icantaiguéri:

—Quero picomantégotiro oca piniaiguéca.
Aiquenta caranangamaque aisatinanganiatanae,

aro pingomantaigueri basini matsiguenga. Pin-
gomantégotina Naro omagaro ora pigotocoquina
aisati cara nopaniaca Jonogaguitequé aisati
nomatsiguengatapé.

10 Aro te ingomantégotiri, patiro iquenga-
sitanaca, yosaminatobaganaca iriati:

—¢PairoicomantiJesos caraicanque ingamaque
aisati inganiatanae?

11 Aro yosamitaiguéri Ira Jesos:

—Ira ogomeantiro Sanguenari cantatsi: “Iribo-
capae iritsita Erias queroquerai ipoqui Quirisito
Ira Agabisaicoontatsi”. ;Pairo yogomebirique oca?
¢Pairo te iribocobipé Erias?

12 Yotabitaiganaqueri Jesos:

—Aisonori icantaigué: “Ingonijapae Erias,
irobetsicaigapéri omagaro”. Carari pinguenguero
oca: ¢Pairo  isanguenatocobiriquina Naro
matsiguengatapénguitsine, natsipiriaquero,

aisati iromaintaigabaquina matsiguenga?
13 Yamai nongomantaiguémi cara aroque
ipocaji Erias carari te irdgacaninataigabaqueri
matsiguenga, icantaiguéri  pairoraca ora
inintaigué, itsipiriacagaigabaqueri, yoOgaiguéri
aisa ocanta caraisanguenatococa Sanguenariqueé.

Jesos yoguibegajiri janequi tingaraachari.
(Mt 17.14-21; Ir 9.37-43)

14 Cara yanongopaa Jesos, iniaigapéri arosonori
matsiguenga. Aintasati irapague ogomeantiro
isanguenare Moisés inibataigaseguiri
irogomerejegui Jesos icarati 9. 15 Aro
iniaigabaqueri Ira Jesos, iquenganeintasantaiga-
bacari. Isigasigaitasipari matsiguengajegui,

yobetsataigabacari. 16 Yosamitaigapéri
matsiguenga Jesos:

—¢Pairo pinibabiritaiguéri nogomere?

17Yotabitanéri poro sérari:

—Ogomeantatsiri, namabitapari notomi
inancari camagari. Yomasontiaqueri. 18 Cara
irdquerica camagari intingaraacaquimari,
irobariaqueri quibatsiqué, irisimaresetaganéri
ibagantequé; iratsitsiaguitetané, ingantsiron-
gatané. Namanabecari pogomere iragatajineri
igamagarite carari te iragabeiri.

19 Yotabitaiganaqueri Jesos, icantaiguéri:

—iTe pigoiguero Irinibare Tosorintsi! Terai
pinguemisantaiguero obirojegui, terai pingani-
nataigue! ¢Ati ongantima nantsibataiguémi nat-
sipiriasita cara nogometasitaiguémi? Tojai pit-
soingaiguéna. Atsi pomapénari pitomi.

20 Cara yamapéri janequi, itingaraacaganacari
camagari, imogomogoataganacari, Yyotéanéri
janequi quibatsiqué, ititigabaguetacaganacari,
yosimaresetanéri aisati. 21 Jesos yosamitéri iriri:

—¢Ati ocanta iparintaca cara icanca nega?

Yotabitanéri iriri: o
—Irinaga jirai cara itiomijaniquerai. 22 Tojai

yobarigopiantiri camagari cara tsitsiqué aisati ni-
jaaqué, icogabeca iragamaguerime. Aroca piga-
beiro pinganquero pairoraca, aro pingantiro ya-
maica. Pingantaneintégotaiganaquina, pomitoco-
taiguena naro aisati notomi.

23Icanqueri Jesos:

—¢Pairo picantobiquina: aroca nagabeiro? Atsi
obiro. Aroca pinguemisanqueri Tosorintsi, aro
inganquimiro pairoraca.

24 Aro icaimaneé iriri janequi:

—iNaquemisantabetimi! jNocoguini pinguemisan-
tacagasantina!

25 Iniaque Jesos cara yotsititaigapari tojai mat-
siguenga, aro isintsitsaqueri camagari, igaqueri:

—Obiro camagari mosontitagantatsi aisati
maguemitatacagantatsi pisotocanairi, quero
pinantajariica janequica aisati.

26 Aro icaimané camagari, imogomogoata-
ganacari ira janequi, isotocanai. Iriroque
janequi icanacari ibega igamaga. Icantaigué
tojai matsiguenga:

—Aroque icamaque.

27 Carari Jesos yagobagotéri ibacoqué janequi
icabiritajiri, yogaratingajiri, ibeganaa. 28 Aique
icaiganaque pongotsiqué Jesos aisati irogomere-
jegui, yosamitaiguéri casiriconiati:

—¢Pairo te nagabiobitiri nagatiri ira camagari?

29 Yotabitaiganaqueri Jesos:

—Ica irianti basiniati camagari, sintsiri ini.
Patiro iriaté aroca pomanocotasantiri Tosorintsi
aisati aroca pititima, aro iragabiaquemiri pigatiri
jaara.

Yogatsitai Jesos icomantaigairi irogomere,
icanquert: “Pénibaque nanagamaque”.

(Mt 17.22-23; Ir 9.44-45)
30 Aique idiganaque Jesos aisati irogomere,
iquenagueque Garireaqué. Te iraninte

Jesos irogote pairiraca negaraca ini Iriro
3lyogometaiguirininta irogomere. Icantaiguéri:

—Nopaniaca Jonogaguitequé, nomatsiguen-
gatapé cara nibogué yaca quibatsica. Carari

irdcagantaiguéna  matsiguenga, irogaiguéna.
Ongaraque maba cataguiteri, aro nanganiatane.
32 Jra irogomere te inguemaigabaquero
irogomeantane Jesos, icométaigabacaro. Aisati
itsorogaigué irosomitiri pairoraca icanti.

Icomanté Jesos pairi obaquenguitsine cara itin-
gomibintanti Tosorintsi.
(Mt 18.1-7; Ir 9.46-48)

33 Yaretaiganaca Caperinaoqué, icaiganaque
pongotsiqué. Jesos yosamitaiguéri irogomere:

—¢Pairo pinibatobagopa abatsiqué?

34 Te irotopitaigueri, imairetaiganaque aro-
quenta cara abatsiqué inibatobagopa iriati pairi
obaquenguitsine irirojeguiqué. 35Isobigopé Jesos,
icaimaiguéri irogomere icarati 12, icanqueri:

—Pairiraca nintatsi irobate, caninataque in-
garantané, iromitocotaigueri antagaisati basini
aisa inganquima iromeraro.

36 Jcaiméri poro janequi Jesos. Yogaratianqueri
aganguisatiqué irogomerejegui, yabitsinacobéri.
Icantaiguéri:

37 —Pairiraca dgacaninatérine poro janequi
cantacha ica  iquemisanquinanta, aisati
irdgacaninatina Naro. Pairiraca &dgacaninatenane,
aisati irdgacaninatiri Ira agaquina.

Quero pometopitari basini quemisantatsiri.
(Ir 9.49-50)

38 Icanqueri Joan:

—Ogometinari, naniaiguéri Sérari igaqueri
camagari iridtopitiri matsiguenga. Icantabequina
caraiquemisanquemiinibatantaro popairo, iroro
igdantantari camagari. Tenta intsibataiguena

naroegui, nacantaiguéri: “Quero pigdantantaro
iripajiro Jesos cagaribinta obiro nasiegui”.

39 Yotabitanéri Jesos:

—Quero pometopitari. Queroca iguisasitai,
iromitococai. Quero icantocotaguetasitina.
40 Queroca ipégatdi, aisa icancai ibega eiro.

Icanque Jesos: “Pingdabintsabacaquima”.
(Mt 5.29-30;10.42; 18.6-9;Ir 17.1-2)
41 Aisati icanqueri Jesos:
—Pairiraca pécoquimine pomire piquemisan-

quinanta, nangantasantémi iraniaqueri
Tosorintsi iméri iriro aroquenta icabintsabaquemi
obiro. 42 Aisati pairiraca antaquerine

janequi quemisanquina ora te onganinate,
natsipiriacaqueri. Caninataqueme ingamagque
queroqueral intaguiri ora te onganinate,
aisa onganquimame iraguéshotégotanquimari
oquibe mopé itsonoqué, irojoqueri angaarequé
ingamaque. 43 Nosiacagantémiro. Aroca
ontaquimi pobaco ora te onganinate, pijocajiro
ora picantagueti quimingari. Pobetsiquiro
pisére aisatime ongantima pitotirome pobaco
pijoquerome. Caninataque pine paboconirobi
cara Jonogaguitequé, arota quero pidtacaguiro
pite pobaco cara Sharincabeniqué cara
pini tsitsi ora te otsibacanete, 44 aisati cara
te ingame oguentiniropague aitosati cara

tera otsibacanete tsitsi. 45 Aisati  aroca
ontaqulml p1gu1t1 ora te ongamnate pijocajiro

ora picantagueti quimingari. Pobetsiquiro
pisére aisatime ongantima pitotirome piguiti
pijoquerome. Caninataque pine paguitinirobi

cara Jonogaguitequé, arota quero piatacaguiro
pitirooti piguiti Sharincabeniqué 46 cara te
ingame oguentiniropague aitosati cara te

otsibacanete tsitsi. 47 Aisatica ontaquimi
piroqui ora te onganinate pijocajiro ora
quimingari. Pobetsiquiro pisére aisatime

ongantima paguirome pijoquerome piroqui.
Caninataque pijate paoquinirobi cara
Jonogaguitequé, querota pidtacaguiro pitirooti
piroqui cara Sharincabeniqué 48 cara te ingame
oguentiniropague aitosati cara te otsibacanete
tsitsi. 49 Antagaisati matsiguenga iratsipiriaque
yaca quibatsica. Ora atsipiriagantsipague
ongatsitéri  quemisantatsiri  onganquimaro
pibega tsitsi, carari aisa oganinatéri osigaro
onganinataganéro patiari ora ibatsa cara
itaquineri Tosorintsi. 50 QOcaninati patiari,
carari omeganémaca ora cochotacaguiro,
¢Pairo  aguipigapairone ora cochotacaguiro?
Aisati obirojegui pingantimaro patiari; aroca
pdgacaninatobaganéma, pintiomotobaguima
caninasati, pinguengaséretima caninasati, aro
pinguemisantacagaigueri  basinipague mat-
siguenga. Caninataque piniacaninatobaganéma
pagacaninatobaganéma, pintiomotobaganéina,
piganinataguetiri ira basinipague.

10

Idque Jesos antatinta Jorirdnqué.
(Mt 19.1-2)

1 Aique idigué Jesos aisati irogomere, yare-
taigapa Joreaqué, imontiaiganacaro ora nija ji-
tachaJoriran. Aique yapatobiritaigacari tojai mat-
siguenga. Cara yameta Jesos, yogometaiguéri.

Jesos yogometocoquerti ira joquérone iina.
(Mt 19.3-12;1Ir 16.18)

2 Tatasitaiguéri Jesos bariseopague; icogabeca
iraniantémari irantacaquerime te onganinate.
Yosamitaigapéri:

—_¢Caninataqueco irojocajiro iina sérari?

3 Yotabitaigabaqueri Jesos:

—¢Pairo isanguenataiguémi Moisés jirai?

4Icantaiguéri bariseopague:

—Icanque Moisés: “Aroca iritsirishanémaro iina
S€rari, irisanguenaténero, ingomantéro: ‘Nocogu-
ini nojocajimi; pijataje’. Iméro sanguenari ora
irojogantémaro”.

>Icantaiguéri Jesos:

—Icanque Moisés cara caninataque pijocajiro
pijina tenta pinganinataigue. ¢ Carari cara pobet-
siquengani antagaisati jirai,

Tosorintsi yobetsiquéri ira sérari aisati tsinane.
7Iroro cara irdquero iina sérari, irojocanéri
iriri aisati iniro, & irdgasantéro iina, in-
timacaquero casiriconiati. Coshoni iro-
quimaro, ingantajima paniro ibatsa.

Jiral inabitaca sérari aisati iina; yamai coshoni

irogobaguima, intimaigué inganguima paniro.

Iniaiguéri Tosorintsi irianti paniro ibatsa. Ipani-

rootitaiguéri. 9 Iroro te onganinataguéte irojo-

cobagajima. Querootisati ijocaguiri basini mat-
siguenga.

10 Cara ipigapa Jesos pongotsiqué, yosami-
taiguéri irogomere pairo icanti. 11 Icantaiguéri
Jesos:

—Aintaca sérari irojocajiro iina, irdque basini
tsinane, aroque yaguimintacaro iinasonori
ora ijoque jirai. Te inguemisantiro ora icanti
Tosorintsi: “Quero pintantopitiro p1]1nasonor1”
12" Aijtosati pairoraca joquérine ojime paguéri
basini sérari aisati paguimintari ojimesonori,
te onguemisantiri Tosorintsi ora icanque: “Quero
pintantopitiri pijimesonori”.

Jesos yoguéneri janequipague ibaco.
(Mt 19.13-15;1Ir 18.15-17)

13 Aique yamapéngani itiomijani janequipague
cara Jesosiqué, icogaigué cara irogaguetineri
ibaco Jesosiguitopaguequéjanequiiromanocotiri
1ngab1ntser1 Tosorintsi.  Carari iniaigabaqueri
irogomere, imetaigacari Ira Jesos, icantaigaba-
queri, isintsitsaqueri:

—Quero paseriguiri Atingomi.

14 Iniaiguéri Jesos iguisatsataiguéri irogomere,
icantaiguéri:

—Quero picantiri. Nocogui iribocasitaigapéna
janequijegui. Igoigué iriro intingomintina. An-
tagaisati icantaigari ibega ica intiomoquina cara
itingomibintanti Tosorintsi. 15 Aisonori nangan-
taiguémi: icaegui janequi inintaigué intingom-
intimari Tosorintsi; pairiraca te intingomintimari
aisati ingantima ibega janequi, quero yareta cara
igaanti Tosorintsi.

16 Aique yagobéri janequipague Jesos
itsomaguetobéri panirootipague, yoguéneri ibaco
iguitoqué yamanocotaiguéri:

—Iromitocotimita  caninasati  Tosorintsi,
ingabintsemita.

Jesos icamanaaqueri ira Sérari casintasan-

tachari.
(Mt 19.16-26; Ir 18.18-27)

17 Cara idque Jesos abatsiqué, isigopa poro sérari
yobaticagueritotaguépari Jesos, yosamitéri:

—~Caninari Ogomeantatsiri, ¢Pairo nangangque
arota pérosati nantimané canta Jonogaguitequé?

18 Yotabitanéri Jesos:

—¢Pairo picantobiquina Naro caninari? Paniro
ini caninari, Irianti Tosorintsi. 19 Aroque pigdque
ora icanque Tosorintsi cara isanguenaquero
Moisés:

Quero podganti; quero pintantopitiro pijina; quero
picositanti;  quero pitsoiguégotaguetari
ira basinipague; quero pamatobianti;
pinguemisantiri piri aisati piniro, quero
pipégatsatématari.

20Icanqueri sérari:

—Ogometinari, aroque naquemisanquero
omagaro oca cara niné janequi irooti yamai.

21Inetséri Jesos, ininqueri, icanqueri:

. —Panibati, Pinintica iraniacaninatimi Tosor-

intsi, atsi pijadte, pomimantiro antagaisati ora

pasinta, pomaguetiri coguitiaguetachari omagaro

Opénataga; aique imémi Tosorintsi ora caninaro

cara Jonogaguitequé. Cara pomimantéroca anta-

gaisati atsi piguiatapéna Naro.

22 Cara iquemobéro oca icanqueri Jesos
yogaséretasantanaca, icométanaca  iboroqué
irironta casintaguetasantacha, aique idtaji
tenta iraninte imimantiro ora yasinta.
23 Inetsagueiguéri irogomere Jesos, icantaiguéri:

—iOpomirintsitomocari casintaguetachari iriaté
canta itingomibintanti Tosorintsi!

24 Jquenganeintasantanacaro irogomere ora
icanque Jesos. Carari yogatsitairo Jesos icanque:

—Obirojegui aisa picantari notomi-
jegui; opomirintsitomocari inganaque
pairiraca cara  iragdantanequé  Tosorintsi.
25 Nanganquemi: opomirintsitomocari cameyo
ingue otiomijaniqué omoro quitsapi, carari
omomirintsitomotasantémari casintachari iriaté
cara igdanti Tosorintsi.

26 Ocari oca iquemaigabaque irogomere, iquen-
ganeintasantanaca, yosaminatobaganaca:

—_¢Aisonorico? ¢Pairo inganquima matsiguenga
iragabisaicoontima?

27 Jesos inetsaiguéri irogomerejegui,
icantaiguéri:

—Quero icantiro matsiguenga, quero paniro
yogabisaicota, carari Irianti Tosorintsi ingan-
quero antagaisati. Te omomirintsitomotimari
Iriro.

Oraimaiguéri Tosorintsi iraegui aguiatéri Jesos.
(Mt 19.27-30; Ir 18.28-30)
28 Aique icanqueri Peroro:
—Ogometinari, pinguengaiguena naroegui.
Nojocaiganaquero omagaro nasintaigabita,
noguiataiganaquemi.
29 Yotabitanéri Jesos:

—Aisonori nangantaiguémi: quero pitsipiriaro.
Aroca pintingomintina Naro aisati pijocaigana-
quero pobango, pirentipague, pitsiropague,
piniro, piri, pitomipague, pitoganepague,
pijocanéro aronta pinintaiguina Naro piguiaténa
aisati  piquenguitsatironta nanibare, aro
ingantocobentaiguémi Tosorintsi. 30 Aroca
pijocopiténaro arosata cara piguiaténa, imaiguémi
Tosorintsi tojai. Pagobéro yamai tojai basini
pongotsi, tojai pirenti, tojai pitsiro, tojai piniro,
pitomi, aisati pitogane; aisati inguisaneinténtimi
basiniati matsiguenga. Carari pintiomoquina
pérosati canta Jonogaguitequé. 3! Ainta yamai
tojai itingomipague yaca quibatsica, carari
quero igdanti cara Jonogaguitequé cara panironta
Atingomi. Aintasati tojai itsipiriaigué yaca yamai,
imaintaiguéri matsiguenga carari aiquenta
imaiguéri Atingomi iromitocoiguéri cara igdanti
Iriro. Icaranté yamai carari aiquenta irobataje.

Aisati yogatsitairi icomantairi irogomere Jesos
cara ingamaque.

(Mt20.17-19; Ir 18.31-34)

32 Tdiganaque Jesos  aisati  irogomere
aiquero Jerosarénqué, itongaiganaque.
Jesos ibataiguéri irogomere abatsiqué.
Yoguiataiganaqueri, iquenganeintasantaiganaca,
aisati  itsorogaiganaque. Jesos  yaganeri
irogomere casiriconiati, icomantaiguéri atiraca
inganquengani Jerosarénqué. Icanqueri:

33 —Pinguemina. Yamai ajdigué Jerosarénqué.
Naro paniacha Jonogaguitequé, nomatsiguen-
gatapé cara nibogué yaca quibatsica. Iroro

canténguicha cara Jerosarénqué iragaiguéna
itingomipague saseriroti aisati  iraegui
ogomeantiro isanguenare Moisés. Ingantaiguéri

ira Iromasati: “Paguiri Jesos, pOguiri tenta
ingomeite”. 34 Irisérontaiguéna, iripasataiguéna,
iriobataiguéna, aique irdgaiguéna. Carari

ongaraque maba cataguiteri nanganiatanae
aisati.
Santiago aisati Joan cogatsi irobate.
(Mt20.20-28)

35 Aique yotsitipari Jesos Santiago aisati ireinti
Joan, pitirooti itomi Sebereo, icantaiguéri:

—Ogometinari, nanintaiguini pingantina ora
nomanaquimira.

36 Yotabitanéri Jesos:

—¢Pairo pininti nanganquemi?

37Icantaiguéri:

—Aiquenta cara pigdantanequé, nocoguini
pinintacaguina poro naro nosobiaque
pobacosonoriqué, ica igueca irisobiaque
pomatepacoque.

38 Yotabitaiganaqueri Jesos:

—Te pigoigue ora pamanaquena. Aiquenta nat-
sipiriaque tojai. ¢Teco pintsorogue ca pitsipiri-
aigué obiro?

39Icantaiguéri pitirooti:

—Te nontsorogue, nangantaiguéro naro nat-
sipiriobiquimi.

Icanqueri Jesos:

—TJee, aisonori, aiquenta pigaséretocoquina
aisati pitsipiriobiquina. 49 Carari quero Naro
pimirone cara pisobicomoquina aiquenta. Paniro

Pabati périne pairiraca tsipaquinane Naro cara
nagaante.

41 Iquemaiguéri basini irogomere icarati 10.
Iguisaneintobiqueri ira Santiago aisati Joan,
aroquenta icogabeca pitirooti iraguibatimame.
42 Aro icaimaiguéri irogomerejegui, icantaiguéri:

—Pigoigué ira itingomipague  basiniati
matsiguenga cagari jorio yametaiga imerataigari
imatsiguenga. Aisati ira obatacagantatsiri
imerataigari imatsiguenga. 43 Carari quero
aisati picantaigari ibegaiga iriro. Pinintaiguéca
piguibatima obiati, pomitocotaigueri pomat-
siguenga pingdabintsaguetaigueri, quero pimeratari.
44 Pinintica piguibatima, pomitocotaigueri
pomatsiguenga pairoraca ininti. Pingantimari
ibega iromeraro. 45 Nopaniaca Jonogaguitequé,
nomatsiguengatapé arota nomitocotaigueri
matsiguenga, quero nimeratari. Aisati
nipocasique nangamobitaiguéri antagaisati
matsiguenga arota iragabisaicotajiri Tosorintsi
cara inguemisantaiguéna Naro.

Jesos yogaguibegajiri Baritimeo, comarajari.
(Mt 20.29-34; Ir 18.35-43)

46 Aro yaretaigaca JericOqué Jesos aisati
irogomere. Cara yogagaiganaca, yoguiataigana-
queri abatsiqué tojai matsiguenga. Ainta
isobiaque onamiqué abatsi Baritimeo comarajari,
itomi Timeo. Ira Baritimeo yamananteanti
quirequi iméri matsiguenga. 47 Cara iquemobéri
Jesos Nasaresati, icaimané icanque:

—iJesos, imatsiguenga  David, pingan-
taneintégotinal!

48 Aro iguisatsataigabitacari ira botoitaigacha,
icantaiguéri:

—iPomairete!

Aiquero iatanétigue icaimasantaneé:

—iNatingomi, pingantaneintégotina Obironta
imatsiguenga David!

49 Yaratingopé Jesos, icaimagantéri, icanque:

—Pingaimiri.

Aro icaimaiguéri, icantaiguéri:

—Pinganinatané, pingabiritima, icaimimini.

50 Aro ijocanéro iguitsagare icabiritanaca
omanapague ipocasiqueri Jesos. 51 Icabéri Jesos:

—¢Pairo picogui nanganquemi?

Yotabitanéri comarajariicampéri:

—Natingomi, nanintini piniacagajina.

52Icanqueri Jesos:

—Atsi pijataje. Piniaje yamaica. Aroquenta
piquemisanquina cara nagobiajiro piniaje, aro
naniacagajiminogabisaicotajimi.

Aito cara iniaanai, yoguiatéri Jesos.

11

Icanaque Jesos Jerosarénqué.
(Mt21.1-11;Ir 19.28-40; Jn 12.12-19)

1 Cara pénibaque iraretaiguéma Jerosarénqué,
aitisati pite poeboro otiomijani jitacha Betajajé
aisati Betania aronisatiqué oguitoja jitacha Oli-
bos, igdqueri Jesos pite irogomere 2icanqueri:

—Pobate, pijaigue catingasati poeboroqué irooti
cara piniaqueri itiomijani boro itsatocotaga.
Iriro teraiquerai ingueicotingani. Pintsaicotiri,
pomapéri yaca. 3 Aintaca matsiguenga

irosomitobémica: “¢Pairo pitsaicobiritiri boro?”
aro pinganéri: “Icoguirini Atingomi; aiquenta
iraguipigairi”.

4 Aique idigué irogomere, iniaigapéri boro it-
satocotaga omoroqué pongotsi yaratianque cara
pagaboquiobaga abatsi. Itsaicotanéri. 5 Ainta
inasegui matsiguenga, yosamitaigabaqueri:

—¢Pairo pitsaicobiritanéri itiomijani boro?

6 Aro yotabitanéri pitirooti ora icabéri
naaraiquerai Jesos. Aro inintacagaiguéri
matsiguenga irdganéri. 7 Icatsatanéneri Jesos,
yoguéneri iguitsagarepague imiticaraqué boro
itiomijani aro iqueicotanacari Jesos. 8 Ainta
inaigasegui tojai matsiguenga yoguiaiguéri
Ira Jesos. Yogaguetaiguéneri iguitsagarepague
cara abatsiqué arota iragaticanéro boro.
Aisati yogaguetaiguéneri otiomijani otsego
anchato aisa icanta icantaigabaquineri itingomi.
9 Ibataiganaqueri tojai matsiguenga aisati
yoguiataiganaqueri tojai. Icaimaiganaque:

—Tojai icaninatasanti Tosorintsi. Ainta Agabi-
saicoontatsiri. Igaqueri Tosorintsi aroquenta ini-
acaninatéri Iriro, icabintséri. 10 Irianti imat-
siguenga David atingomi jirai. Intsome antingom-
intobémari, intsome aniacaninatobéri Irirai Atin-
gomi. Caninari Tosorintsi jonoquénintaberi.

11 Cara yarepaa Jesos Jerosarénqué, icanaque
oquibequé pongotsi irasi Tosorintsi cara yapato-
taiga joriojegui, inetsagueque antagaisati. Aro-
quenta ochapinitané isotocanaiidque Betaniaque.
Itsibataigacari irogomere caratatsi 12.



Maricos 11:12 lix Maricos 11:17

Jesos icogabecaro ojito igueraqué, te ine ojito.
(Mt21.18-19)

12 Cara oquétaguetanai ipigaigaa Jesos aisati
irogomere aiquero Jerosarénqué. Itasegué Jesos
cara abatsiqué. 13 Iniopéro panguirintsi jitacha
iguera. Inatsi tojai osi. Iatasiquero, icogabeca ojito,
carari te ine. Patiro piné osi terainta omoncara-
tima ora oguitsonta iguera. 14Icanquero Jesos:

—Yamai quero pinai basini ojito oca igueraca.
Quero otsimagani ojito aisati.
Iquemaiguéri irogomere.

Jesos ijocaigapairi ira pimantaguetatsiri cara
oquibequé pongotsi irasi Tosorintsi.

(Mt21.12-17;Ir 19.45-48; Jn 2.13-22)

15 Cara vyaretaigapaa Jerosarénqué, icanaji
Jesos oquibequé ibango Tosorintsi, iniaigapéri
iraegui pimantaguetatsiri aisati manantatsiri,
iguisaigapéri, 1ijocaiguéri sotoqué. Aisati
jjoqueri ira campiatobagari iguireguite aisati ira
pimanqueri paroma; yotéatapéri imesanepague
aisati irisobigomentopague. 16 Te iranintacaguiri
matsiguenga irdgue pairoraca oquibequé
pongotsi. 17 Aique Jesos yogometaiguéri ira
matsiguenga:

—Ocanti Sanguenari:

Icanque Tosorintsi: “Nocogasanti iromanoco-
taiguena omagaro matsiguengapague yaca
nobangoca”.

Carari obirojegui te pomanocotiri, iroonti picosi-

tapinintaigabaqueri ira bocaigatsi iromanoco-

taigapéri Tosorintsi.

18 Iquemocoqueri Jesos itingomipague
saseriroti aisati ira ogomeantiro isanguenare
Moiseés. Aro icogabeca irOquerime carari
itsorogaiguérinta matsiguenga aroquenta
iquenganeintasantaigacari Jesos ora irogomean-
tane. 19 Cara otsitinengatané, idigué sotoqué
Jerosarénqué Jesos aisati irogomere.

Iniaiguéro iguera, pisiguiricané.
(Mt21.20-22)

20 Oquétaguetanai, cara ipigaigaa, iniaigapairo
iguera ora icané chopiquerai aroque ocamaque
irooti opariqué. 21Iquianquero Peroro, icanqueri:

—Ogometinari, jPinetsero! Ora panguirintsi
aroque pisiguiricané ora picané chopi, “Quero
otsimagani ojito aisati oca igueraca”.

22Yotabitaiganaqueri Jesos:

—Pinguemisantiri Tosorintsi,  piSéretimari.
23 Aisonori nangantasantaiguémi: aroca
pinganqueri Pabati: “Pigaganénaro oca
oguitojaca, pijoquiro cara angaarequé”, aisati
queroca pitsoinguiri, piguiaqueri inganquero,
aro inganquimiro. 24 Iroro nangantaguéquemi:
pairoraca pomanaqueri Tosorintsi pinguemisan-
tiri, piguiaqueri imémiro, aro inganquemiro.
25 Cara pomanocoquerica Tosorintsi, piguibate
pingdabintseri pomatsiguenga, pijocajineri
ora icantaguetomotimi te onganinate, arota
Ira Piri jonoquénintaberi irojocajimiro ora
picantaguetomotiri obiro te ongomeite. 26 Carari
queroca pijocajineri  pomatsiguenga  ora
icanquimi te onganinate, querootisati ijocajimiro
Piri ora picantagueti obiro cagaro caninatatsi.

Yosamitéri Jesos joriojegui: “¢Pairi agdquemi?”

(Mt21.23-27;1r 20.1-8)

27 Yaretaigapaa Jerosarénqué. Yanéisigui
Jesos oquibequé pongotsi irasi Tosorintsi cara
yapatotaiga joriojegui. Aro ipocasitaigapéri
itingomiegui saseriroti aisati ira ogomeantiro
isanguenare Moisés aisati antiasipari.
28 Yosamitaigapéri:

—¢Pairi agaqueml cara pijocaiguéri pimantat-
siri? ¢Pairi oguémi cara pijica itingomi?

29 Yotabitaiganaqueri Jesos:

—Aisati naro, patiro nosamitaiguémi; aroca
potabitaiguéna, aisati nongomantaiguémi pairi
agaquena Naro. 30 ;Pairi agdqueri Joan cara ibao-
tisataiguéri tojai omatsiguenga? ¢lriroco agaqueri
Tosorintsi? ¢lraco agaqueri matsiguenga? Pingo-
mantina.

31Icantobagaiganaca jorio:

—Anganquerica: “Igdqueri Tosorintsi”, aro
ingancdi: “¢Pairo te pinguemisantobitaigueri
Joan?” 32 Carari aroca anganqueri:
“Igdqueri matsiguenga”, aro inguisaigacai
omatsiguengapague ijitaiguénta cara igaqueri
Joan Tosorintsi ingomantaguete.

33 Aro yotabitaiguéri:

—Teni nogodigue pairi agaqueri.

Icantaiguéri Jesos:

—Aisati Naro, quero nocomantimi pairiraca
agaquina nangantaguete ocapague piniaigué.

12

Jesos icomantégotéri ira omisantiro obasi.
(Mt 21.33-46; Ir 20.9-19)

1 Aisati iparintaca Jesos iquenguitsataiguéri
matsiguenga quingabaguirentsiqué. Yosiacagan-
tineri icantaiguéri:

—Ainta sérari ipanguiaque obasi, itantotéro,
iquiaque omoro cara iragaticaguitéro
oguitso aisati ora irdgantémaro oja. Aisati
yobetsiquéro pongotsi oquibiantsa jonoqué ora
iranetsantimaro. Aique yogaiguéri omisantineri
irobasite.  Iquengaigaca cara onguitsotanéca,
ira omisantineri irdquero aganguisati oba,
aganguisati imaganténeri casintaro. Aique
ldque jaanta intimaque cosamani. 2 Cara
omoncaraca cara oracané oguitso oba, igatabecari
iromeraro icanqueri: “Pijate pingampéri ira
omisantinaro nobasite imagantaiguenaro
nasiati”. 3 Carari ira omisantiro ydgaigabaqueri
ipasataigabaqueri. Yoguipiguéri, te imématobéri
oba. 4 Aique igatabecari basini iromeraro. Iriro
aisati ipasataigabaqueri iguitoqué, icabegobéri.
> Aisati igatabecari basini ira yogamagaigabaque.
Ira casintaro igatabecari basini iromeraro
tojai. Ainta ipasataigabaque; ainta basini
yogamagaigabaque. 6 Panibani itomi, ira
inintasanti. “Irirojengari iraniacaninataiga-
baque”, icanque. Aro igaqueri itomi. 7 Irari
omisantineri irobasite iniaigabaqueri itomi,

1n1batobaca “II‘lI‘OIIta 1t0m1 casmtaro Cara
1ngamaquen1ca iriri, 1r1roquera1 aganalrone

obasi. Intsome Ogaigabaqueri, dguero obasi
asintaiguemaro eiroquerai”. 8 Aro ydgaigabaqueri,
yogamagaigabaqueri jjocaiguéro  igamaga
sotoqué obasiqué. 9 ;Pairo piquengaiga? Cara
iribocapé ira casintaro obasi, ¢Pairo inganqueri

iraegui catsimari ira omisantaiguineri? Cara
iribocapé, iragaigapéri ira catsimari omisantatsiri,
iripoguiriaigapéri. Aique irogaiguéri basini
omisantainerine irobasite, irianti caninari.
10 s Teco pinibataiguero ora Sanguenari? Ocanti:

Jirai itsoingaiguéro mopé ira obetsiquirori
mopepongo 1]oquero tenta 1r0g01guero cara
icoiguéro Tosorintsi iroonti otingomi mopé,
otingomi pongotsi, cantaca otingomipoa.
Carari yagairo ora mopé itingomiantaaro
pongotsi. 11 Icaninabenquero Atingomi,
iniacaninatéro, icantacagajiri matsiguenga
cara irogajiro otingomi mopé.  Aisati
naquenganeintasantéro naroegui.

12 Aro igéigué itingomi saseriroti aisati ira
ogomeantiro Sanguenari aisati antiasipari
cara Jesos iquenguitsatocotaiguiri irirojegui.
Iguisaneintaigabitacari icogaigabitaca
irdcagantérime, carari yomitsorogaiguéri
matsiguenga igoiguénta matsiguenga cara
aisonori Jesos icomantégotéri Tosorintsi. Aique
iataji joriojegui, ijocaiganaqueri Ira Jesos.

Yogomequeri bariseo Jesos cara inganquineri
itingomi ora icoicoquert.
(Mt 22.15-22; Ir 20.20-26)

13 Ira itingomiegui igdtaiguéri Jesosiqué
bariseopague aisati iratirite Eroris. Icogabeca
iramasitacaguirime irinibare arota inguiseri
itingomi cobeingari. 14 Tatasitaiguéri Jesos,
icampéri:

—Ogometinari, nigoigué aisonori pogomean-
tiro Irinibare Tosorintsi, aisati poniagantiro catin-
gasati atiraca ongantima aretaiguémari Tosor-
intsi. Te pintsoroguiri pairiraca. Yamai pingo-
mantina ora piquianca Obiro: ¢Caninataque oméri
Sésar aguireguite? ¢Teco onganinate omagantéri
cobeingari cara Iromaqué?

151g6que Jesos cara icogaigabitaca irantacaguir-
ime ora te ongomeite. Yosamitaigabaqueri:

—¢Pairo picogobiti pomatobitina? ¢Pairo pico-
gobiti pamasitacaguinaro nanibare? Te pingan-
inate. Poniaguinari quirequi ira pipénabiantari
ogobeingarite Iromasati.

16 Aro yamaigapéneri quirequi ira jitacha
tenario. Yosamitéri Jesos:

—¢Pairi casintaro oca irosiacagomentoca?
¢Pairi ijita sanguenatégoténguicha yaca tenarioica,
iroonti iripajiro?

Yotabitaiganaqueri:

—Iroonti irasi Sésar nogobeingarite.

17 Aro icantaiguéri Jesos:

—Aro pomaigueri Sésar iraisati, pingantineri
ora icocagaiguémi, pinguemisantiri. Aisati
pinguemisantiri Tosorintsi pomaigueri ora
iraisati ora icocagaiguémi Iriro.

Iquemaiguéri, iquenganeintasantaiganaca.

Aisonoriinganiatanae igamaga.
(Mt 22.23-33; Ir 20.27-40)
18 Aisati iatasitaiguéri Jesos saroseopague, ira
ijitasitaiga cara quero icabiritaja igamaga, quero
icaniatanai. Icantaigapéri:

19 —Qgomeantatsiri, jirai isanguenataiguéna
Moisés:

Aintaca sérari, carari te irine itomi, aique
ingamagqueca, caninataque ireinti irdgajiro
iina; aroca ontsomaaque itomi, irianti
irosiguémari itomi ireintitomaco.

20 Jirai ainta sérari aisati ireinti icarati 6. Ira
obatatsi yagabita iina, carari te irine itomi. Aique
icamaque iriro. 2122 Aro iina yagairo ireinti. Aisati
icamaque iriro, te irine itomi. Aisati icantaiga
ireintiegui yagaigabitaaro tsinane, icamaigué oma-
garo, te irinémate itomi. Aique ocamaque tsinane
aisati, aro ocaraque. 23 Cara ingabiritaiguéma,
¢Pairi agairone? Pinetse, ijinantaigabitaro anta-
gaisati ireintiegui.

24Yotabitaiganaqueri Jesos:

—Tojai pamatobitaiga obiatiegui tenta
pigoliguero  Sanguenari, teatisati pigoliguero
itasorintsite Tosorintsi. 25 Aisonori, cara
angabiritajima, antimaigae, quero aguiro ajina.
Antagaisati  cabiritachane  ingantaiguémari
ibega ironomire Tosorintsi: quero yagai iina.
26 Ingabiritaiguéma omagaro camaigatsiri.
¢Teco pinibatiro ora icanti Tosorintsi jirai,
isanguenaquero Moisés? Tosorintsi icanqueri
Moisés cara anchatoqué pamasigatsi:

Naro Tosorintsi. Iquemisantina Abaram.
Iquemisantina Isac. Iquemisantina Jacob.

27 Te ingante: “Iquemisantabequina”. Aroca

iquemisanqueri Tosorintsi Abaram, ainta icaniati

Abaram. Aisati caniari Isac aisati Jacob. Tosor-

intsi Irianti Itosorintsite ira caniatatsi. Obirojegui

yamai picomeétacani.



Maricos 12:28 Ixvi Maricos 12:33

Icomantégotéro Jesos ora obatatsi ora icocaque
Tosorintsi.
(Mt 22.34-40; Ir 10.25-28)

28 Ainta poro ogomeantiro isanguenare Moisés,
iquemaiguéri bariseo aisati saroseo cara yosami-
taigapéri Ira Jesos. Aisati iquemaqueri Jesos
cara yotabitanéri caninasati. Aro yosamitéri Jesos
iriro:

—Aiti tojai pogometaguequina Sanguenari.
¢Pairo obatatsi ora anguemisanque?

29 Yotabitanéri Jesos:

—Iroro oca obatatsi:

Isirael, pinguemaigue obirojegui. Pinguemisan-
tiri Atingomi Irianti Pitosorintsite. Iriro
paniro Irirosonori tenta irine basini Tosor-

intsi. 30 Pinintasantiri Tosorintsi Atin-
gom1 pomaseretasantlmarl obiati, perosatl

pinguengueri, pinguemisantasantiri, pin-
gantineri antagaisati ora icocaquimi Ira
casintimi.
31 Ora otsibatara ocantaro pibega basini, ocanti:
Pinintiri pitimanamitane pibega cara pininta
obiati.
Oca pite iragdantane Tosorintsi iroro obataigatsi.
Te ine basini obataiguerone.

32Ira ogomeantiro Sanguenari icanqueri Jesos:

—TJee, aisonori, Ogomeantatsiri, ora picanque.
Paniro ini Tosorintsi; teni irine basini. 33 Aisati
caninataque anintasantiri, omaseéretimari
eati, pérosati anguengueri, anguemisantiri,
angantineri omagaro ora icocacai. Aisati ocanta
caninataque anintiri atimanamitane ibega cara
aninta eati. Aisonori oca iroro obatatsi, pabiséro

cara oméri Tosorintsi oisha. Te ingogasante Iriro
ataquineri oisha.

34Jesos iquemaqueri, igétocoqueri ira ogomean-
tiro Sanguenari cara yotabitané caninasati, ican-
queri:

—Pénibaque  pintingomintimari  Tosorintsi,
pénibaque intingomibintémi obiro.

Aique itsorogaiguéri matsiguenga; te aiquero
irosomitaigairi aisati Ira Jesos.

Quirisito imatsiguenga David.
(Mt 22.41-46; 23.1-36; Ir 20.41-47)
35 Cara yogomeantasegui Jesos oquibequé pon-
gotsi cara yapatotaiga joriojegui, yosamitaiguéri:
—¢Pairo  icantobitaigué ira ogomeantiro
isanguenare Moisés cara “Ira  Quirisito
imatsiguengasonori David”? 36 Jirai Isére

Tosorintsi  osanguenatacaqueri ira David.

Isanguenaque nega:

Ira Tosorintsi icanqueri Natingomi: “Pisobigue
yaca nobacosonorica. Pintsibatina yaca
nagdantomentoquéca irooti cara nagabeiri
antagaisati ira quisaiguémi, irajitaiguémi
Itingomi”.

37 Aisati David ijjitiri Itingomi. ¢Ati ingantima

David intingomintobitimari imatsiguengasonori

ira boquénguitsine aiquenta? Iriroca Itingomi

David, ¢Pairo te pijitobitaigueri Pitingomi obiro-

jegui aisati?

Iquemaigabaqueri tojai matsiguenga botoibiri-
taigari Jesos, icaninabentaigabaqueri.
38 Pérosati yogometaiguéri matsiguenga Jesos:

—Pigamaiguemari  iraegui ogomeantiro
isanguenare Moisés. Quero picantaigari ibega
iriro. Icogasantaigué iriro iranéitagueantémaro
imanchaqui caninarosonori aisati oquibeintsa.
Aisati icogasantaigué iridaigué cara opimantagani
pairoraca arota iraniacaninataigueri
matsiguenga irobetsatobémari. 39 Aisati icogaigué
iragasobicaigueri caninaroqué sobigomentotsi
cara yapatotaiga jorio. Cara irapatoitima
imatsiguenga irapaigué, icogaigué irisobicaigue
aganguisati intsibataiguémari itingomipague.
40 Aisati yagabitsaquero obango ogamaimentaga
iroontita cosamani yamanocotasitari Tosorintsi
arota iraniacaninataigueri matsiguenga.
Carari nongomantaiguémi ira cantatsi negaca
iratsipiriasantaigué irabisaiguéri basini
matsiguenga, tojai ingasitigatéri Tosorintsi.

Ora tsinane opéri Tosorintsi omagaro oguire-

guite.

(Ir21.1-4)

41 Ainta Jesos isobiaque oquibequé
pongotsi irasi Tosorintsi. Inetsaiguéri

matsiguenga cara yomingaiguéri iguireguite
yogantaririqué quirequi ira ipiri Tosorintsi. Ainta
casintaguetachari yomingaiguéri tojai quirequi.
42 Aisati iniobéro tsinane ogamaimentaga
pomianqueri pite itiomijani iguitso quirequi
ira te iripénatima. 43 Icaimaiguéri irogomere Jesos,
icantaiguéri:

—Nangantaiguémi, aisonori ora ogamaimen-
taga te aisa ongantaiguemari basini ira paiguéri
Tosorintsi iguireguite.  Arosataanti quirequi



Maricos 12:44 Ixix Maricos 13:4

opéri iroro, carari Tosorintsi iniacaninatéro
pabisaiguéri basini. 44 Iraegui basini paiguéri
Tosorintsi arosata ira inomotaiguiri, ainta tojai
yoganontaiga. Carari cara opabacari Tosorintsi
aisati opéri antagaisati pasinta inomotiro, teni
irinaje basini omanantantajima operi.

13

Icanque Jesos ogomerigueténgani ibango Tosor-
intsi.
(Mt 24.1-2; Ir 21.5-6)
1 Cara isotocané Jesos oquibequé pongotsi cara
yapatoitaiga joriojegui, poro irogomere icanqueri:
—Ogometinari, pinetsero mopépague ora yobet-
sicantaro pongotsipague. jOquibeguinte, caninaro!

2Yotabitanéri Jesos:
—¢Piniaigabitacaro ora pongotmpague?
Aisonori nongomantémi oca: aiquenta

irogomeriguetaiguéro antagaisati. Quero pini
yaca pite mopé otsibatobagaa.

Ati ongantima irogomeriguetéro ibango Tosor-
intsi.

(Mt 24.3;1r 21.7)

3 Aique iaque Jesos isobigopé oguitojaqué ji-
tacha Olibos. Catingasati piné ibango Tosor-
intsi. Aro casiriconiati yosamitaiguéri itsibasati
irogomere: Peroro aisati Santiago aisati Joan
aisati Antiris:

4 —Pingomantaiguena: ¢Ati ongantima cara
irogomeriguetéro orapague pongotsi?  /Pairo
ogOtacaquinane cara omoncaraquima antagaisati
oca picantaiguénaca?

Icomantaiguéri Jesos: “Aiquenta iratsipiriaigué
matsiguengajegui”.

(Mt 24.4-8;1Ir 21.8-11)

>Icantaiguéri Jesos:

—Pigamaiguema arota quero yamato-
bitaigapémi pairiraca. 6 Iribocaigué tojai
matsiguenga ingantaigapémi: “Naro Quirisito”.
Iromatobitaigapéri tojai matsiguenga.
7 Pinguemocotaiguéro omanatobagachari;
ingantaiguémi: “Yomandtobacani canta
jaanta”. Ira basini irojocaiguéri itingomipague
irogaiguéri irirai. Quero iquengaiganaja
matsiguengajegui, carari quero pitsorogaigui.
Alquenta onganqulma tojai inguisabacaquima,
carari queroquerai omoncarata omagaro
ora nacantaiganaquemi. 8 Aiquenta
inguisaiganaqueri basiniati matsiguenga,
inguiségotobaganéma  irdgobaquima. Aisati
tojai osebataguetanéma quibatsiqué. Aitosati
iritasegaigué tojaisonori matsiguenga
omagaroguitequé. Antagaisati oca iroonti
omarintanéma, iroro canténguicha queroquerai
yobomirintsitasantiri matsiguengajegui.
Aiquenta coraque agabenisonori atsipiriagantsi.

Tojai inguisaguetaiguéri ira quemisantatsiri.
(Mt 10.19-22; 24.9-14; Ir 21.12-19)

9 Pérosati icomantéri Jesos:

—Pigamaiguema obirojegui. Cara irogoigué
matsiguenga piquemisantaiguina irdgaiganaquemi
cara yapatotaiga, iripasataiguémi. Aisati
irdgaiganaquemi catingasatiqué itingomipague
aisati cobeingaripague. Pitsipiriaquero

oca aroquenta piquemisantaigéna  Naro.
Pingomantaguetiri iraegui quisaiguémi.
Pingomantégotina. 10 Nocogui cara queroquerai
pabisi omagaro oca atsipiriagantsica,
ingomantégotaguequero  Caninaro  Nibarintsi
antagaisati matsiguengapaguequé ati ongantima
nagabisaicotajiri cara inguemisanquina. 11 Cara
irdgaiganaquemica cara yapatotaiga itingomipague,
quero pitsorogui, quero piquenga: “¢Pairoraca
nanganqueri?” Ogolséretacaquemi  Isére
Tosorintsi ora pinganque, onibataquemi.
12 Aiquenta ira sérari irdcagantéri ireinti,

ir0cagant@ri. Aisati irdcagantéri ira itomi.
Ira janequipague irdcagantéri ira casintari
irécagantéri. 13 Piquemisantaiguénanta,
inguisaiguémi matsiguengajegui. Carari

nagabisaicotajiri antagaisati ira abequerone,
ira quemisantaiganaquina pérosati.

Icanque Jesos: “Aisati irobomirintsitaiguéri
Joreasati. Aisati tojai iratsipiriaigué antagaisati
timaiganaquenguitsine”.

(Mt 24.15-28; Ir 17.22-24; 21.20-24)

14 Aisati icomanté Jesos:

—]Jirai isanguenaque comantantatsiri jitacha
Daniel:

Aiquenta ingapé cara ibangoqué Tosorintsi ira
quimingarisonori cantaguetasantatsi ora
te ongomeite, iraguimingatéro antagaisati.

Pigoiguéro Sanguenari. Cara piniaiguérica ira

nocomantégoti yamaica inganaque ibangoqué

Tosorintsi cara quero iqui pairiraca, aroca

pitimi Joreaqué pisigaiganaquima otisipaguequé.

15 Aintabica obiro sotoqué pobangoqueé, quero
picapanaanti tsomagui pagapanaantiro ora
pasinta; iroontita pisigasantanéma. 16 Aroca piné
pitoganequé, quero pipigasitapanaantaro basini
piguitsagare. 17 Tojai otsipiriaiganaquero tsinane
ora pénibatatsira aisati ora tsotagatsi ojaniquite
queronta pisigasantanaca. 18 Pomanocotiri
Tosorintsi arota quero pisigaiga cataguiteriqué
omarigantetetica angani.

19 Aitosati icané Jesos:

—Aique tojai iratsipiriasantaigué matsiguenga.
Iratsipiriasanoigué abisérone ora itsipiriaigué
matsiguenga  jiraisonori irooti  yamaica,
aisati  abisérone  omagaro  inanénguitsine
aiquenta. 20 Aroca ongosamanitanéme cara
iratsipiriasanoigué, opoguiriaguéri omagaro
matsiguenga ingamaque, carari Tosorintsi
ingabintsaiguéri  antagaisati  quemisanqueri
iraegui 1icoigué, arota quero ocosamaniti
atsipiriagantsi. 21 Aintaca poro cantatsi: “Iriro
Quirisito Ica”, quero piquemisantiri. Aisati
inganquemica: “Intsome canta Quirisitoqué”,
quero poguiatiri. 22 Coraque iribocapé
tojai matobiantatsiri ingampémi: “Naro
Quirisito”.  Aisati iribocapé basini inganque:
“Naro comantégotémirine Tosorintsi”. Tojai
iritosonganté, ingoque iromatobitaiguéri tojai
matsiguenga, carari quero yamatobitiri ira
quemisantasantatsi ira icoigué Tosorintsi.
23 Pigamaiguema! Aroque nocomantaiguémi

atiraca ongantima aiquenta queroquerai
omoncarata.

Atiraca ongantima cara iribocapae Jesos
aiquenta.

(Mt 24.29-31; Ir 21.25-28)

24 Aisati icomantaiguéri irogomere Jesos:

—~Cara abisanaqueca oca atsipiriagantsica,
aique intsitinique paba, aitosati quero
yobariaguitetanai manchacori, 25 imariaguépé
jonogasati, aisati osebatanéma omagaro jonoqueé.
26 Aique iraniaigabaquena Naro, Naati nopaniaca
jirai Jonogaguitequé nomatsiguengatapé,
nopogopé mingoriqué, nongobeingatasanotapé
nosangueguitetasanotapé, nantingomibintasan-
taiguéri omagaro, nagabeiri antagaisati. 27 Aisati
nagataigapéri  nonamireegui  irapatotaiguéri
antagaisati quemisantaiguéna iraegui igoigane
Tosorintsi atiraca itimagueti quibatsiqué.

Yosiacagantaiguéneriiguera Jesos.

(Mt 24.32-35; Ir 21.29-33)

28 Aisati yoniagaiguéri irogomere Jesos:

—Yamai nosiacagantaiguémiro anchato
jitacha iguera: pinguengasantiro. Cara
iroraini otsego, ositanae o0si, aro pigoigué
pénibaque osariganaje. 29 Aisa ocanta, cara
piniaigabaquero oca nacantaiguémica yamai,
pigoigué pénibaque orequima cataguiteriqué
cara nopogopae. 30 Nangantasantaiguémiro
oca: queroquerai  icamaigui joriojegui
tsoengatsiri queroquerai omoncarata oca
nocomantaiguémica. 31 Omeganéma omagaro
ora inatsi jonoqué aisati omeganéma oca
quibatsica, carari quero opega nasi nanibare.
Omoncaraquima omagaro ora nacantaiguémi.

Te ogotengani atiraca ongantima carairibocapae
Jesos.

(Mt 24.36-51; Ir 12.41-48)

32 Aisati icanque Jesos:

—Te 1irogoOte pairiraca atiraca ongantima
nopocaje Naro. Te irogoigue ironomireegui
Tosorintsi. Nipoque, nomatsiguengatapé
carari teatisati nogote Naro. Paniro igotiro
Pabati. 33 Pigamematasha, aisati piguiaiguena
tenta pigoigue atiraguiteca cara nopigapaima.
34 Nosiacari sérari jatatsi canta jaanta.
Queroquerai  iati, ingaiméri  antagaisati
iromeraro, ingomantaguetanéri paniropague
pairoraca inganquineri. Aisati iroganéri
omisantineri omoro ibango. Inganqueri:
“Pigamema, pinetsero”. 35 Arotasha pinaigue
obirojegui nogomere tenta pigoigue atiraca
ongantima iraretajima casintaro pongotsi. Te
pigoigue iribocapaeca chopiniqué, queroca
aganguitequé, queroca coniamaniaqué cara
ingaimané tiapa Sérari, queroca naramaniqué.
36 Pigamabentimatasha cara iriguito irarepaima
casintaro, caquitatsibi iraniopaimi. 37 Ora yamai
nanganquimira aitosati nanganqueri antagaisati:
“Pigamematasha”.

14

Icoque itingomipague jorio irdcagantéri Ira Jesos.

(Mt 26.1-5;Ir 22.1-2; Jn 11.45-53)

1 Aro pitenibati cataguiteri orequima jiesita
jitacha Pasicoa cara yapaiguiro joriojegui ora
pan te ine piponganta, aisati iquengaigaca

cara isotocaigué Ejipitoqué jiraisonori. Aro
yapatotaigaca itingomipague saseriroti aisati ira
ogomeantiro isanguenare Moisés icogaigabitaca
iromatobitaigueri Jesos arota irdqueri aisati
irdguiri. 2Icantobagaigaca irirojegui:

—Quero aguiri jiesitaqué. Iriro iniacaninataigui
matsiguenga. Aroca dguéri inguisaigacai eiroegui.

?Shaguéantacari casangajengaro Jesos Betani-
asato.

(Mt 26.6-13;Jn12.1-8)

3 Aique yogaganaca Jesos canta Betaniaqueé.
Cara, ainta Iriro ibangoqué Simoén ira
iribatsasetabitaga jirai. Yapasigui Jesos
cara pipocasipéri tsinane. Pamégotasitap€ri
asaiti casangajengaro jitacha ndriro ora tojai
pipénata. Ora pinanta pobetsicagani mopé

sibitaro jitacha aribasitoro. Pisataicoquero,
oshaguéguitontapari Jesos iguitoqué. 4 Aintasati
basini matsiguenga iguiségotaiganacaro

casangajengaro. Icantobaganaca:

—¢Pairo paparaabiriquero casangajengaro?
> Caninataqueme omimantérome casangajengaro
aguérime tojai quirequi 300 tenario omérime tojai
ira coguitiacha omitocotaiguérime.

Iguisaneintaiganaquero tsinane. ¢ Icantaiguéri
Jesos:

—Ineta iroro. ¢Pairo picantobiquero oca
tsinaneca? Patiro ocanquinaro caninaro. 7 Péro
cara irinaque obirojeguiqué ira coguitiachari te
irine iguireguite; cara pinintica pomitocotaiguéri
iriro. Carari quero nini Naro pérosati.
8 Ocanquinaro caninasati. Oshaguéantobénaro

queroquerai iteina. 9 Aisonori nangantaiguémi:
aiquenta pinguenagueque omagaroqué quibatsi,
pinguenguitsatomotaguetaiguéri  matsiguenga
Caninaro Nibarintsi. Aisati pingomantégotiro oca
tsinaneca arota irogotocotiro matsiguengajegui.

Joras iquianca irdcagantéri Jesos.

(Mt 26.14-16; Ir 22.3-6)

10 Aique idque paniro irogomere Jesos, ijita
Joras Cariotisati. Iatasitaiguéri itingomipague
saseriroroti, inibatagaigapéri cara irdcagantéri
Jesos. 11 Iquemaigabaqueri saseriroti,
icaninataiganaque iquengaigaca iméri Joras
quirequi. Aique ipigapaa Joras, inetsasantéri
Jesos arota irogdontémari atiraca ongantima cara
irdcagantéri.

Yobetsiquineri Jesos irogomere cara icarantac-
aro yape.
(Mt26.17-19; Ir 22.7-13)

12 pareca Pdsicoa cara yametaiga joriojegui ya-
paigui pan te ingonaguero ora piponganta, aisati
cara yOguiri oboina oisha aisa icanta cara ican-
taigaca jorio jiraisonori Ejipitoqué. Yosamitaiguéri
Jesos irogomere:

—Natingomi, {Nega pininti nobetsiquémiro cara
popé Pasicoaqué?

13Jesos igaqueri pite irogomere:

—Atsi pijate poeboroqué. Cara pitongui-
botobémarica sérari iromégotapé nija chomoqueé,
piguiatanéri. 14 Cara ingapé iriro, pinganqueri
casintaro pongotsi: “Icanque Ogometaiguinari:
‘Cara pobangoqué, ¢Nega pini cara nopaigué
Pasicoa Naro aisati nogomerejegui?’ ”

15 Ironijagaiguémiro oquibe coarito jonoqué; aito
pobetsiquéro perintsi asi Pasicoa.

16 Aique idigué pite cara poeboroqué, iniaigapéri
Sérari aisa ocanca omagaro caraicantaiguériJesos.
Aro yobetsicaiguéro Pdsicoa.

Jesos icomantégotéri ira dgagantérine.
(Mt 26.20-25; Ir 22.21-23; Jn 13.18-30)

17 Cara otsitiniguitetané, yaretaigapa Jesos
aisati irogomere. 18 Cara yapaigasegui mesaqueé,
icantaiguéri Jesos:

—Aisonori nangantaiguémi, ainta paniro
yapégoténa yaca ira dgaganténane.

19 Aro yogaséretaigaca antagaisati, paniropague
yosamitéri:

—Natingomi, ¢Naroco dgagantémine?

20Icantaiguéri Jesos:

—Irianti paniro obirojegui picarati 12.
Irianti pécosiguina cara napé noberatotequé.
21 Nopaniaca Naro Jonogaguitequé, nomatsiguen-
gatapé yaca quibatsica. Jirai isanguenatocoquina
Sanguenariqué, aroque  nomoncaraquero
omagaro. Irari atsipiriasantérone ira
dgaganténane, jCaninataqueme querome ini iriro!
iQuerome itsipireiro!

Yogomeanteé Jesos irapapinintobiqueri
quemisantatsiri aisati irogobitaiguémari.
(Mt 26.26-29; Ir 22.14-20; 1 Co 11.23-26)

22 Cara yapaigasegui, Jesos yagué pan, icarasi-
aqueri Tosorintsi, itibatsaaguequero, yotsaten-
gaiguéri irogomerejegui. Icantaiguéri:

—TJeroca pan osigaro nobatsa. Popaiguero.
¢Teco nangamobitaiguemi?

23 Aique yagué irégomento, icarasiaqueri Tosor-
intsi, ipaguitaiguéri. Antagaisati ydgaigacaro.

24 Jcantaiguéri:

—Iroro osigaro naraa, ora naraatobitanéneri
omagaro matsiguenga cara nangamobitaiguéri.
Yamai naraa ocanti irorai Nibarintsi;
iroro ingabintsantaiguémari Tosorintsi. Cara
irabentaiguéna, Tosorintsi irojocajineri
matsiguenga ora icantagueti te onganinate, quero
iquengaineri aitosati. Nacantaiguémi yamai arota
pigdigue atiraca ongantima iragabisaicotajiri
Tosorintsi antagaisati quemisanquinane.
25 Yamaica quero ndgaaro oja oba aisati irooti
cara nantsibataiguémi cara iragdantanequé Pabati.
Cara igdanté Iriro omagaro omasiniatitané. Aique
noguémaro iroraia aisati obirojegui.

Icantaiguéri irogomere Jesos: “Yamai
pijocaiganaquina”.
(Mt 26.30-35; Ir 22.31-38; Jn 13.36-38)

26 Aroque yapaigué. Aique icantataigué Jesos
aisati irogomere, idigué cara oguitojaqueé jitacha
Olibos. 27 Icantaiguéri irogomere Jesos:

—Yamail pijocaiganaquina pisigaguetanéma,
cara ocanti Sanguenari:

Noguéri ira omisantirine oisha, aro Iirisi-
gaiganaquima iroishate, inguenagueque
porocague.

28 Carari nanganiatanae, nobataiguémi canta

Garireaqué.

29Triro canténguicha Peroro icanqueri:

—Aroca irojocanémi antagaisati basini icaegui,
quero nojoquimi naro.

30 Yotabitanéri Jesos:

—Aisonori nongomantémi, Peroro. Yamaica
tsitinirica queroquerai icaimanai tiapa Sérari, on-
garaque maba pinganque: “Teni nogotiri Ira Je-
S0S”.

31 Ajsati icanatasanté Peroro:
—Aroca nantsibatémi nangamobiquemi, quero

nacanti: “Teni nogatiri Ira Jesos”.
Aisaicantaigué antagaisati irogomere.

Jesos yamanaquert Iriri cara panguirintsisiqué

jitacha Jetsemant.
(Mt 26.36-46; Ir 22.39-46)

32 Aique idigué yaretaigaca Jetsemaniqué. Jesos
icantaigapéri irogomere:

—Pisobicaigue yaca; najaque Naro cara, no-
manocoqueri Pabati.

33 Aro maba ydagané casiriconiati: Peroro aisati
Santiago aisati Joan. Iparintaca Jesos tojai
yogaséretasantaca aisati iquenganeintasantaca.

34Icanqueri:
—Tojai  nogaséretasantaca  agabenisonori.
Pénibaque nangamadque. Pisobicaigue vyaca,
pingaguite.

35-36 Aique yogaganaca cara querora, yaquito-
mopa quibatsiqué. Yamanocopéri Iriri:

—Apa, Pabati, Obiro pinganque omagaro; can-
inataque pigabisainaro ora bocatsi; teni naninte
natsipirie, carari quero nacantiro ora nocogabeca
Naro, iroonti nanganque ora picocaquina Obiro.

37 Aique Jesos ipigapaa irogomerequé. Iniopairi
isamaigasegui. Yosamitéri ira Peroro:

—Simon, ¢Pairo pisamabirique? ¢Teco
pabebintsatiro  pobotsiquine, te pabetiro

pingaguitémate arosata? 38 Pingaguite, pomaniri
Tosorintsi arota iromitocotaiguemi quero
picantaguetiro ora te ongomeite. Picogabeta
pingantirome ora nococaquemira, carari te
pingantiro.

39 Aisati iataji Jesos.  Yamanocotajiri Iriri.
Irootisati yogatsitairi ora icanqueri naaraiquerai.
40 Ipigapaa aisati iniopairi irogomere aitosati
isamaigasegui, tojainta ipotsiquitasanté. Te
irogoigué irotopitanairi. 41 Aisati idtaji yamanopai
maba. Aro ipiganaja Jesos, icantaiguéri
irogomere:

—¢Somaigatsibico? Atsi pisamaigue yamai. Jirai
nopaniaca Jonogaguitequé nomatsiguengatapé.
Carari aroque omoncaraca yamai cara
irdcaganténa ira cagari caninataigatsi.
42 Pingabiritaiguema, intsome ajate. Coragui-
taque ira agaganténane.

Ydguéngani Jesos.
(Mt 26.47-56; Ir 22.47-53; Jn 18.2-11)

43 Cara inibatasegui Jesos, yarepa Joras ira
yogometabeta Jesos. Icarataigapéri tojai mat-
siguenga. Yamaigapé isabirite aisati anchaqui.
Aroque igataiguéri itingomipague saseriroti aisati
ira ogomeantiro isanguenare Moisés aisati an-
tiasiparipague. “4* Aroque icomantaiguéri Joras
icanque:

—Ira nasarapéma ora pig0ontanémari Iriro Jesos.
Paganéri.

45 Aique iatasipéri Jesos Joras, yasarapari,
icanque:

—¢Aintabi, Ogometinari?

46 Aique ipocasitaigapéri antagaisati ira itsi-
bataigapa Joras, yagaiganaqueri Ira Jesos. 47 Aro
paniro irogomere yagué isabirite, itoguimitatéri
iromeraro itingomi saseriroti. 48 Aro icantaiguéri
Jesos:

—¢Pairo pamasibiriquinaro pisabirite
aisati anchaqui pdagantanénaro? ¢Pijitaiguéco
Naro cosirintsi? 49 Tojai piniaigabitina cara
nogometaiguimi cara ibangoqué Tosorintsi, te
pdgaiguena carari aroquenta omoncaraca ora
ocomantégotina Sanguenari.

50 Aique ijocaiganaqueri Jesos antagaisati
irogomere, isigaguetaiganaca. 51 Ainta
poro oboina sérari yoguiatanéri Jesos. Te
inguitsagatema, patiro icanaquero tocoya.
Yagaigabitacari iriro matsiguenga 52 carari
jjocanéro tocoya, isigaganatanaca saacanari.

Ydgaiganaqueri Jesos catingasatiqué itingomi-
pague joriojegui icarati 71.

(Mt 26.57-68; Ir 22.54-65; Jn 18.12-14, 19-24)

53 Aique ydagaiganaqueri Ira Jesos ibangoqué
itingomisonorisaseriroti cara yapatobiritaigacari
basini itingomipague saseriroti aisati antiasipari
aisati ira ogomeantiro ora isanguenare
Moisés. 5% Yoguiataiguéri Peroro icarantané.
Icapé tantotsiqué tsomagui itsibataigacari
sorarojegui cara yotataigué tsitsiqué. 55 Aro
ira itingomipague saseriroti, aisati antiasipari,
aisati omagaro itingomipague jorio icarati 71
icogaigabitaca matsiguenga ingomantégotéri
Jesos ora te onganinate arota irdgaigueri.
56 Ainta tojai itsoiguégotaigabitacari  Jesos

carari te inguengaiguema. 57 Ainta basini
tsoiguégotantachari icantaigué:

58 —Cani jirai naquemaiguéri naroegui cara
icané Jesos: “Nogomeriguetairo oca ibangoca
Tosorintsi ora yobetsicaigué matsiguenga. On-
garaque maba cataguiteri, nangabiritajiro basini
irorai ora te irobetsiquiro matsiguenga”.

59 Carari teatisati onguengaiguema irinibare ira
comantégotaiguéri. 60 Aro icabiritanaca itingomi
saserirotipague, yosamitéri Ira Jesos:

—¢Pairo te potapibiritiri? ¢Pairo ojita oca icanto-
cotaiguémica?

61 Péro cara imairetopitéri Jesos, te
irotopitématiri. Aisati yosamitairi itingomi
saseriroti:

—¢0biroco Quirisito Itomi Tosorintsi caninar-
isonoriguinte?

62Icanque Jesos:

—TJee, Naro. Nopaniaca Jonogaguitequé,
nomatsiguengatapé. Aiquenta piniaigaina
nosobigopé ibacosonoriqué Tosorintsi
sintsirisonoriguinte, aisati piniajina cara
nopoque mingoriqué, nopigapaima yaca
quibatsica.

63 Aito cara iguisanaca itingomi saseriroti itis-
araanéro imanchaqui, icanque:

—Piquemaigabaqueri. ¢Pairo ongogobique
basini comantégotérine? 64 Icantocotaguetasitari
Tosorintsi. ¢Pairo piquengaiga obirojegui? ¢Pairo
anganqueri?

Yotabitaiguéri joriojegui; iquengaigaca
antagaisati:

—~Caninataque ingamaque.

65 Aique ijobaboroqueri iboroqué, ibasioqui-
queriiroquiqué inchotangaborotéri. Icantaiguéri:

—TJaa, pingomantina. ¢Pairi capojémi?

Aisati iromeraroegui itingomi saseriroti in-
chotangaborotéri.

Icanque Peroro: “Teni nogotiri Jesos”.
(Mt 26.69-75; Ir 22.54-62; Jn 18.15-18, 25-27)

66 Aintaquerai isobiaque Peroro saaguiteroqueé.
Pipoque tsinane ironomire itingomi saseriroti.
67 Oniopéri cara yotasigui tsitsiqué. Onetsasantéri
ocanqueri:

—Aisati obiro aguiatiri Jesos, Ira Nasaresati.

68 Carari itsoiganaca Peroro:

—iTeni nogotiri! Teni nanguemimi pairoraca
picantina!

Aro iatabeca Peroro cara icabitapa. Aito cara
icaimané tiapa sérari. 69 Iroroquerai tsinane
onetsiri Peroro aisati. Ocantaiguéri iraegui in-
aigasegatsi:

—Ica sérarica aguiatéri Jesos aisati irogomere.

70 Yotabitanai Peroro:

—iTeni Nogotiri!

Caraca arosata, ira inaigasegatsi icantaiguéri
ira Peroro:

—Aisonori obiro tsipataigari irogomere Jesos
obironta Garireasati; pinibatinta picantaigari
ibegaiga Garireasati.

71Icantasanti Peroro:

—Te sonori nogotiri sérari ira picantocoquina.
Igoque Tosorintsi aisonori nacanquemi. Que-
roca ninibatimi catingasati, nocogui ingasitigatina
Tosorintsi.

72 Aito cara yogatsitanai icaimanai tiapa sérari.
Aro iquianquero Peroro cara icomantéri Jesos:
“Queroquerai icaimanai tiapa sérari, maba pin-
ganque: ‘Teni nogotiri Jesos’ ”. Cara iquengairo
ora icanqueri Jesos, iragasantanaca Peroro.

15

Ydgaiganaqueri Jesos catingasatiqué Pirato.

(Mt27.1-26; Ir 22.66-23.25; Jn 18.28-40)

1 Oquétaguetamananaque, yapatotaigaca
itingomiegui saseriroti aisati antiasiparipague
aisati iraegui ogomeantiro isanguenare Moisés.
Aisati yapatotaigaca basini obatacagantatsiri
icarati 71. Iquengaigaca, yoguéshotaiguéri Ira
Jesos, yagaiganaqueri cara Piratoqué, ipaigapéri
Pirato ira cobeingari. 2 Yosamitobéri Jesos Pirato:

—¢Obiroco Itingomi joriojegui?

Yotabitanéri Jesos:

—]Jee. Naro aisonori ora picanque.

3 Icantocotaguetasicari Jesos itingomiegui
saseriroti, icantaigué:

—Tojai icantagueque ora te ongomeite. Te in-
ganinate Iriro.

4 Aisati yosamitairi Pirato icanqueri Ira Jesos:

—¢Pairo  te  potabitématobitiri? Tojai
icomantégotaiguémi cara picantaguetiro te
ongomeite.

5 Carari te irotopitématiri Jesos irooti cara
iquenganeintasantanacari Pirato. 6 Aro
antagaisati osarini omoncaraca jiesita
cara  iquengaigaca  joriojegui  jiraisonori
cara yabisobenqueri ironomire Tosorintsi

cara Ejipitoqué. Cara jiesitaqué yameta
Pirato iromisotocajiri paniro ira yomingui
iromingamentoqué, ira icoigaigué jorio. 7 Ainta
iromingane ijita Barabas. Yomianqueri irironta
Ogueri aisati icantaiguéri imatsiguenga: “Intsome
ojocajiri Iromasati ogobeingarite”. 8 Aro
yapatotaigaca joriojegui, icocagaiguéri ira Pirato:

—Yamaica nocogaiguini pingantinaro ora
pameta: pomisotocajiri paniro iromingaga.

9Yotabitaigabaqueri Pirato yosamitaiguéri:

—¢Picogaiguico cara nomisotocajimiri Ira Itin-
gomi joriojegui?

10Tcanque negaca Pirato aroquenta igdque cara
iguisaneintasicari Jesos itingomiegui saseriroti
tenta iraninte inguemisantiri Jesos matsiguenga.
11 Carari itingomiegui saseriroti icantacagaiguéri
joriojegui:

—Nocogaiguini pomisotogajiri ira Barabas.

12 Aique yosamitaiguéri Pirato:

—¢Pairo nanganqueri Ira Jesos Ira pijitaigué
Itingomi joriojegui?

13Icantaiguéri catsigue joriojegui:

—iPopéicotiri corosiqué!

14Yotabitaiguéri Pirato:

—¢Pairo icanque quimingari ora
nopéicobiriqueri?

Icaimaiganaque jorio catsigue:

—iPopéicotiri!

15 Icogasanti  Pirato iraganinataiguéri
matsiguenga. Aro yomisotocajiri Barabas,
ipaiguéri joriojegui. Aisati igdqueri soraro

iripasataiguéri Jesos aisati iribéquégotéri.

Isérontaigacari Jesos soraropague itsipiriaca-
quert.

(Mt27.27-31; Jn 19.1-3)

16 Aique ydgaiganaqueri Ira Jesos cara ibangoqué
cobeingari, tsomagui, ora jitacha peretorio.
Yapatotaiguéri omagaro basini irapisorarote.
17" Aro icaagaigabaqueri Jesos manchaguintsi
quiraaquisaamagori. Aisati yobetsiquéneri
imatseiro iroonti totsei, imatseiqueri. 18 Aique
isérontaigacari, yobetsatomemegaigacari:

—iObiro Natingomi! jIntimeta Itingomi joriojegui!

19 Yé4gaigué anchaqui ipasatantaigacari
iguitoqué, ijobatopiantaiguéri, yobaticagueri-
totomemegasitacari, itingomintomemegacari.
20 Cara itsongaigué icabintsataiguéri isérontaigacari,
yagabitsaqueri manchaguintsi quiraaquisaam-
agori, icaagobairi iraisati imanchaqui.

Ipéicotaiguéri Jesos cara corosiqué.

(Mt27.32-44; Ir 23.26-43; Jn 19.16-27)

Aique ydagaiganaqueri cara iribéquécoiguéri.
21 Ttonguibocari sérari Sirenesati, ijita Simon.
Iriro iriri Arijantoro aisati Irojo. Ipaniaca
parigoti, iaque Jerosarénqué. Imeratobacari
soraro, igaqueri:

—DPaganéneri igorosite.

Aro ydaganéneri irooti cara 22 yaretaigaca
GoOrogotaqué ora ocanti osigaro iguito igamaga.
23 Aro ipabitacari Jesos oja oba ogonoataga
casangajengaro jitacha mira, carari te ir6guimaro
Jesos. 24 Aro ira soraropague ipéicotaiguéri Jesos
cara corosiqué, aique imaguimpibintéqueri
imanchaqui Jesos ipabacaguecaro yotsatiancaro.

25 Terai irionogatasante paba cara ipéicoqueri.
26 Isanguenaquero pairoraca ipé€icobiriqueri.
Ocanque: “Ica Iriro Itingomi joriojegui”. 27 Aisati
ipéicoqueri pite cosirinti itsibatacari Jesos.
Ainta paniro ibacosonoriqué Jesos, basini
imatepacoqué. 28 Aro omoncaraca Sanguenari
ora ocanti negaca:

Itsibatacari ira cantaguetiro te onganinate.

29 Ainta abisanaqueri abatsiqué iniopéri Jesos,
icabegaiguéri, ipoteguitotaigapa, 30icantaiguéri:

—Obiro ogomeriguetirone ibango Tosorintsi,
aisati ongaraque maba cataguiteri, pobetsicairo.
Atsi yamai pigabisaicotajima Obiati. Cagarimica
matobiantatsiri, piguétajima corosiqué.

31 Aisati isérontaigacari itingomiegui saseriroti
aisati iraegui ogomeantiro isanguenare Moisés
icantobaca:

—Yogabisaicotaiguéri imatsiguenga carari
te iragabisaicotima Iriati. 32 Iriroca Itingomi
joriojegui, Agabisaicoontatsiri, iraguétajimata
Iriati  corosiqué. Nanetsaiguéri, aro
nanguemisantaiguéri.

Aisa icanca ira cosirintiitsibatancari ipéicoqueri
icantocotaguetasicari Ira Jesos, icabegaiguéri
aisati.

Cara Icamaque Jesos.
(Mt 27.45-56; Ir 23.44-49; Jn 19.28-37)

33 Cara catinga paba otsitiniguitetané anta-
gaisati quibatsi irooti cara inématané paba ochap-
initané. 34 Cara ochapinitané icaibatané Jesos.

—Eroi, Eroi, ¢Irama sabacatani?

Ora ocanti: “Pabati, Notosorintsite, ¢Pairo pi-
jocobitanéna?” 35 Ainta matsiguenga cara, ique-
maiguéri icantaigué:

—Pinguemobéri. Icaimérini Erias comantantat-
Siri.

36 Aro isiganaca poro, yagué ichomicantaro,
yoaquero obaaqué cochoari. Yoguéneri
chocopiqué itimagonaguitanaca ipabitacari
Jesos, icanque:

—Irinita. Atsi anetseri aroca iribocasitapéri
Erias iraguépéri iragabisaicoqueri.

37 Aro icaimasantané Jesos, irooti icamantaca.
38 Cara icamaque Jesos, aito cara otisaraanaca
aganguisati ora yotigantaro ibango Tosorintsi.
Iroonti oquibepiriga tera yoguéro arota quero iqui
pairiraca. Oparintaca jonoqué, otisaraaca irooti
osobi. 39 Aro ira capitdn inetsaseguiri Jesos, ati
icanta cara icaibatané aisati icamaque. Icanque:

—Aisonori Ica sérarica Iriro Itomi Tosorintsi.

40 Aintasati cantaqueronta tsinanepague onet-
saiguéri Jesos. Ainta Maria Magararasato, aitosati
basini Maria iniro Santiago carantatsi aisati iniro
José, aisati Saromé. 41 Ocapague tsinane pogu-
iataiguéri Ira Jesos cara Garireaqué, opaiguéri
iraperi, tojai omitocoiguéri. Aisati ainta basini
tsinanepague aguiataigapéri irooti Jerosarénqué.

Itiaiguériigamaga Jesos omoroqueé.
(Mt 27.57-61; Ir 23.50-56; Jn 19.38-42)

42 Aroque ochapinitané. Iroro cataguiteri cara
yobetsicaigué jiesita queroquerai pareta sabaro
cara imagoriaigui. 43 Aro ipocasiqueri Pirato poro
Arimateasati jitacha José. Iriro icarataigui basini

obatacagantatsiri icarati 71 cara yapatotaigaca.
Iriro iniacaninataigué matsiguenga aisati yogu-
laquero iragaantane Tosorintsi cara intingomibin-
taiguéri antagaisati matsiguenga. Te intsoroguiri
ira cobeingari; ipocasipéri yamanopéri:

—Camaque Jesos. Nocogui pinintacaguina
naganéri igamaga nomianqueri omoroqué.

44 Imabocaca Pirato cara aroque icamaque Je-
sos. Icaimagantéri igapitante soraro, yosami-
tobéri:

—¢Aisonori camaque Jesos?

45 Cara icomantéri capitdn Pirato cara
aisonori icamaque, ipéri José igamaga ]Jesos.
46 Aique idque José yamanantéro tocoya
caninaro irorai, yoguépéri igamaga ]esos,
iponatancari tocoya, yomianqueri omoroqué
ora yomoroquera jirai cara mopéqué, ititiguéro
mopé yasitocoontobacari. 47 Cara yomianqueri
igamaga Jesos tsomagui onetsaiguéri Maria
Magararasato aisati basini Maria iniro José.

16

Cara icabiritanaa Jesos icaniatanai.
(Mt 28.1-10; Ir 24.1-12; Jn 20.1-10)

1 Pabisanaque cataguiteri comagoriantague
aique pidigué maba tsinane, Maria Magararasato,
Maria iniro Santiago aisati Saromé. Pidigué
pamanantaigué casangajengaro arota
otiritaiguerime Jesos. 2 Oquétaguetanai, iroonti
tominco, cara iriraique contepatsi paba,
paretaigaca tsinane omoroqué. 3 Posamitobaca:

—¢Pairiraca titigaigacdirone ora mopé yasiantac-
aro omoro?

4 Ocantaigué negaca  oquibeguintenta

mopé. Cara onetsaigapéro oquibe mopé,
aroque osiringaja. 5 Aro ocaiganaque
tsomagui omoroqué oniopéri oboina Sérari
isobigasegui obacosonoriqué. Iquitsagata
manchaguintsi catarisonori. Oniaigapéri

oquenganeintasantaigapa otsorogaiganaque.
6Icantaigabaquero:

—Quero pitsorogaigui. Nigdque pico-
gaigabitarini Jesos Nasaresati Ira ipéicoigué
corosiqué. Teni irinaje yaca; aroque icaniatanai,
icabiritanaa. Pinetse yaca cara yoguéri. 7 Yamai
pijdigue pingomantaigapéri irogomerejegui aisati
Peroro: “Aique iriaté Jesos cara Garireaqué cara
icantaiguémi jirai, irobataiganaquemi”.

8 Aique pisotogaiganaji maba tsinane omoro-
qué, pisigaiganaca. Oquenganeintasantanaca,
omogomogoataiganaca otsorogaiganaque. Te on-
gomantématiri pairiraca otsorogasantaiguénta.

Jesos yoniagapaaro Maria Magararasato.
(Mt 28.9-10; Jn 20.11-18)

9 Cara icaniatanai Jesos tomincoqué, irotsita
yoniagapaa Maria Magararasato ora ijoquine
ogamagarite icarati 7 jirai cara inantabecaro.
10 Aique pidque ocomantapéri iraegui itsibataiga
Jesos cara aroque icabiritaja. Yogaséretaigasega
aisati iragaigasega 11 cara ocomantaigabitapari:

—Caniatanai Jesos Atingomi, naniajiri.

Carari te irajitaigabaquero.

Jesos yoniagapaari pite irogomere.
(Ir 24.13-35)

12 Aique ipasiniatitané Jesos cara yoniagapaari
pite irogomere yanéitaigasegui abatsiqué idigué iri-
toganequé. 13 Iriro pite ipigaigaa icomantaigapéri
ira basini irogomere Jesos. Teatisati irajitaigaba-
queri iriro.

Yoniagaigapaariirogomere icarati11.

(Mt 28.16-20; Ir 24.36-49; Jn 20.19-23)

14 Aiquenta yoniagaigapaari irogomere icarati
11 cara yapaisigui. Isintsitsataigapéri icanque:

—¢Teco nongomantaiguemi nangabiritajima?
¢Pairo te pijitobitina? Picantaigaca te ine pisére.
¢Pairo te pijitobitaigueri ira niaigaina Naro?

15 Aisati Jesos icantaiguéri irogomere:

—Pijaigue antagaisatiqué quibatsi, pin-
gomantégotaguetinaro ~ omagaro  matsiguen-
gajeguiqué oca Caninaroca Nibarintsi cara
nacamobiqueri, nacaniatanai. 16 Pairiraca
quemisanquerone oca Caninaroca Nibarintsi
aisati imaotisatéma, iragabisaicotajiri
Tosorintsi. Ira quero iquemisantiri, Tosorintsi
iratsipiriacaqueri iriro Sharincabeniqué. 17 Ira
quemisanquerine, Tosorintsi oniagaiguémari
itasorintsite. Iragantantaiguémaro nopairo
camagaripague. Irinibaquero irorai nibarintsi.
Cara iraniaiguéri imatsiguenga irogoontimaro
aisonori ora icomantaigué. 18 Aisati imogotirica
marangue, aroca iratsiquéri, quero icami.
Aroca irOguimaro pigantatsiri, querootisati
icami. Iroquinerica ibaco janaitatsiri, aro
iragaguibegajiri.

Itsonquero Maricos isanguenare.
(Ir 24.50-53; Irag 1.7-11)

19 Iroro oca icantaiguéri irogomere Atingomi
Jesos, aique iaque jonoqué. Yogainocanaa
isobiaque ibacosonoriqué Tosorintsi, itsibatari
Iriri cara itingomibintanti. 20 Aique idtagueque
irogomere iquenagueque icomantaguetaiguéri
antagaisati matsiguenga aisati icanta Atingomi
Jesos. Coshoni yogaiguéri Jesos imitocoiguéri cara
itasongagueanti arota irogote matsiguenga cara
aisonori ora icomantagueanti.

Aro ocarati ora nasanguenaque. Maricos

